
och gestémmt. Kénnen dann net méi héich Steieren
eebe grad op engem bis dato legale Produit derzou
féieren, datt d'Clienté sech vldicht méi a Richtung
Schwaarzmaart orientéieren? A wann ech gesinn, datt
eebe grad de Konsum oder zumindest d'Akzisenein-
namen agebrach sinn, hunn ech zumindest d'Gefill,
datt sech vldicht deen een oder anere Client erém
vun engem legale CBD-Produit vldicht zu engem net
legale cannabisbaséierte Produit reorientéiert huet.

An dann en vue vun der partieller Legaliséierung
vum Cannabis, déi mer jo elo awer gemaach hunn,
nach eng Kéier déi nammlecht Fro e béssen anescht,
net ,Hu sech d'Leit reorientéiert?”, mee: ,Kénnen net
héich Steieren an Akzisen derzou féieren, datt u sech
de Schwaarzmaart vun net legale Produiten attraktiv
bleift par rapport zu deem, wat mer elo d’lescht Woch
hei an der Chamber als legale Produit oder zumin-
dest als legale Wee, fir Cannabis ze consomméieren,
gestémmt hunn?” Wéi kénne mer do virgoen, fir datt
eebe grad dat, wat mer eis d'lescht Woch heibannen
alleguerten an eise Riede gesot hunn, wouer gétt,
datt mer de Schwaarzmaart par rapport zu engem
legale Maart wierklech oninteressant maachen? An
dat ass eeben d'Fro, grad wa mer an enger Taxen- an
Akzisesituatioun sinn, wéi een domadder émzegoe
gedenkt.

Ech soen Iech Merci.

M. Fernand Etgen, Président | Merci villmools, Har
Clement. D'Regierung huet d'Wuert, d'Madamm Fi-
nanzministesch Yuriko Backes.

Mme Yuriko Backes, Ministre des Finances | Gudde
Métteg, Hdr President, Dir Dammen an Dir Haren De-
putéiert, a merci fir dés Froen. Den EU-Rechtskader,
dat ass effektiv d'Direktiv vun 1995, déi dann iwwerholl
ginn ass vun der Direktiv vun 2011. E gesdit effektiv
obligatoresch vir, dass d'Produiten, déi destinéiert
sinn, gefémmt oder gevapet ze ginn, oder zu désem
Zweck déngen, kénnen enger Akzisesteier énnerworf
ginn. Létzebuerg huet dés Bestémmungen national an
och am Kader vum Accord UEBL mat engem Réglement
ministériel vun 1997 - dat datéiert dann effektiv e bés-
sen - émgesat.

De communautairen an den nationale legale Kader ge-
sinn also Akzisebesteierung obligatoresch vir an och fir
d'TVA ass eng Direktiv, déi do eis eeben obligéiert, dés
Produiten dann och ze taxéieren. D'Fro, ob et gerecht-
fertegt ass, op CBD-Produiten Tubaksteier dann ze er-
hiewen, stellt sech also am Fong net. Dat ass esou. Mir
sinn dozou obligéiert. An d'Fro, ob et wéssenschaftlech
Etlide gétt, stellt sech dann am Fong an deem Sénn
och net, well mer national eeben obligéiert sinn, och
déi communautaire Dispositiounen émzesetzen. De
Fait ass also, dass déi legal CBD-Produiten, déi ge-
fémmt ginn, mussen Akzisen énnerleien an dann, wéi
gesot, och dem normalen TVA-Taux.

Dir wéllt elo hei an Arer Fro och de legale Cannabis
mat manner wéi 0,3 % THC mat illegalem Cannabis
vum Schwaarzmaart dann e béssen a Konkurrenz set-
zen. Ech mengen, dat ass eng legitimm Fro, mee ech
kann natierlech do als Finanzministesch och trotzdeem
schwéier Stellung dozou huelen.

Dir hutt elo och vun der Legaliséierung vu Cannabis
geschwat. Ech mengen, déi véier Cannabisplanzen,
déi een an Zukunft dann am Privaten ubauen dderf,
déi ginn natierlech net besteiert. Wat elo d'zukiinf-
teg Legalisatioun vu rekreativem Cannabis ugeet, do
huet d'Regierung dann och op Propos hi vun der Ge-
sondheetsministesch e Concept Paper ugeholl. D'Be-
steierung ass dann och een Element dovunner. Ech
mengen, do misste mer dann och an Zukunft do-
driwwer schwatzen. Ech kann Iech vldicht aus deem
Concept Paper just eng kuerz Zitatioun soen: ,Une

analyse approfondie quant aux taxes applicables de-
vrait étre réalisée. Les taxes seront le cas échéant enca-
drées par la [égislation communautaire ainsi que par la
convention UEBL.” Dat heescht, déi Diskussiounen, déi
missten dann effektiv gefouert sinn. Dofir ass dat och
eng legitimm Fro.

Ech ka vldicht just nach dozou soen, dass Létzebuerg
bis elo drdi Besteierungskategorien an den Akzisen
agefouert huet. Dat ass dann éischtens fir Zigaretten,
zweetens Zigaren an dréttens lassenen Tubak. An Dir
hutt et ganz richteg gesot: An dee leschte Volet, do
falen dann effektiv ,les autres tabacs a fumer” drén-
ner. CBD ass da schonn am Fong an ddr niddregster
Kategorie.

Dozou wéll ech awer dann och soen, dass d'Direktiv
effektivde Memberstaaten erlaabt, eng separat Kate-
gorie vun ,autres tabacs a fumer” ze hunn. Dat gétt et
haut zu Létzebuerg net. Dés Optioun kéint an Zukunft
dann eng Pist sinn, wann d'Regierung der Meenung
ass, dass dat néideg ass, fir géint de Schwaarzmaart
da virzegoen, wéi Dir et dann hei och elo thematiséi-
ert.

Et schéngt mer awer elo vidicht e bésse verfréit a ce
stade, fir ze spekuléieren, ob d'Prdisser vu legalem
Cannabis net attraktiv genuch waerte sinn, fir d’Kon-
sumente vum Schwaarzmaart ewechzehalen. Ech
mengen, dat ass effektiv eng Diskussioun, déi mer
waerte misse féieren.

Ech soen Iech Merci.

M. Fernand Etgen, Président | Merci villmools der
Madamm Finanzministesch Yuriko Backes.

5. 8154 - Projet de loi relatif a I'acquisi-
tion de parts dans la copropriété de I'im-
meuble K22 & Luxembourg-Kirchberg

Als néchste Punkt um Ordre du jour vun haut de
Métten hu mer de Projet de loi 8154 iwwert d’Ac-
quisitioun vu Parten am K22-Gebai um Kierchbierg.
D'Riedezdit ass nom Modell 1 festgeluecht. An de
Rapporter vun désem Projet de loi ass den hono-
rabelen Har Guy Arendt. Har Arendt, Dir hutt d'Wuert.

Rapport de la Commission des Finances et du Budget

M. Guy Arendt (DP), rapporteur | Merci, Hdr Presi-
dent. Léif Kolleeginnen a Kolleegen, Madamm Minis-
ter, eis Populatioun ass an de leschte Joerzéngten
immens séier gewuess a se waert och nach an den
ndchste Joerzéngte staark weider wuessen.

Parallell geet och den Aarbechtsopwand vum Staat
deementspriechend erop. Et ass also wichteg, dass
de Staat déi Ressourcen huet, déi e brauch, fir seng
Aufgaben auszeféieren. Wann de Staat weider Leit
astellt, da mussen och déi néideg Biirosurfacé virgesi
sinn.

Grad wann et ém nei Gebaier geet, dann ass et och
immens wichteg, dass vun Ufank un anstanneg ge-
baut gétt, esoudass d'Gebai op laang Dauer fonctio-
néiere kann, allen Norme gerecht gétt an esou eng
nohalteg Léisung ass.

De Staat huet also un engem neie Projet geschafft,
an esou wéi eis Verfassung dat virgesdit, steet all
Depense iwwert engem gewéssene Seuil hei an der
Pleniére zum Vott. An deem Kader presentéieren ech
Tech haut de Rapport zum Gesetzesprojet 8154. De
Projet ass de 15. Februar vun désem Joer deposéiert
ginn. Et geet hei ém e Finanzéierungsgesetz, dat de
Kaf duerch de Staat vun der Hallschent vun engem
Gebai um Kierchbierg erlabe soll. Konkreet geet et
ém d'Gebai, dat den Numm ,K22" droe soll an de
Kafprdis, deen dést Gesetz virgesdit, ldit bei 273,5

Milliounen Euro. De Staat huet mat ArcelorMittal e
Kontrakt ausgehandelt, dee virgesdit, dass d'Gebai an
d'Surface zur Hallschecht vun ArcelorMittal kaaft gétt
an déi aner Hallschent vum Létzebuerger Staat. Déi
eng Hallschecht vum Gebai waert also ArcelorMittal
als weltwdite Siége déngen.

De Fonds d'urbanisation et daménagement du
plateau de Kirchberg huet fir de Projet en Droit de
superficie vu 75 Joer verginn. D'Surface, vun dér mir
hei schwdtzen, huet iwwer 72 Ar. Déi néideg Bau- an
Exploitatiounsautorisatioune goufe schonns accordéi-
ert. D'Gebai K22 wdert um 12, Avenue J.-F. Kennedy
um Kierchbierg am Quartier Européen Sud entstoen,
also niewent dem European Convention Center.

Mat 21 Stack, 79 Meter Héicht, 21 Lifter, enger be-
baubarer Surface vu 60.700 Meterkaree brutto an
18.000 Meterkaree Sous-sol wdert dést e gréissert
Gebai ginn, dat den Ufuerderunge vun haut Rech-
nung dréit. D'Gebai waert fénnef Ecken, also och fén-
nef Sditen hunn. Prinzipiell wéert d’Constructioun aus
Glas a Stol bestoen. Duerch déi grouss Fénstere wdert
ee vu bausse bis eran an den Atrium kucke kénnen,
soudatt et en oppent a aluedend Gebai soll sinn.

D'Gebai, méi prezis, besteet aus 15 Stdck fir Biiroen,
separat Entréeén an drdi Multifunktiounsraim, 36.250
Meterkaree Nettobirossurface, Archiven a Reuniouns-
sdll mat abegraff, natierlech och Technikraim fir den
Entretien an d'IT-Systemer, Kitchenetten a Sanitdr,
drdi Commercen um Rez-de-chaussée, déi fir de Public
zougdnglech sinn, Gdert bannen a baussen esouwéi
begréngt Terrassen, en Auditorium fir 200 Leit, eng
Kantinn mat 420 Plazen an enger eegener Kichen, eng
Loge, fir d'Sécherheet vum Gebai ze koordinéieren,
eng separat Entrée fir d'Liwwerungen, am ganzen
375 Autosparkplazen, 50 Motorradsparkplazen an 156
Veélosparkplazen.

D'Accessibilitéit vum Gebai ass natierlech och garan-
téiert. Grad mam Tram ass ee gutt ugebonnen an et
féiert och eng geséchert a separat Vélospist laanscht
d'Gebai. Fir d'Visiteure sinn och zwielef Vélospark-
plaze bei all Entrée virgesinn.

Beim Bau vum Gebai ginn natierlech eng Rei Krittére
respektéiert, wéi zum Beispill Emweltperformance-
krittdren. D'Gebai ass an der Energieeffizienzklass A:
D'Drdifachverglasung an den Atrium bannen erlaben
et, d'Temperatur ze reguléieren a souwuel am Wanter
wéi am Summer eng agreabel Temperatur am Gebai ze
hunn. Vill natierlech Luucht an d'passiv Waermt duerch
Sonn erlaben et, den Energieverbrauch ze reduzéieren.
Am Summer wdert dann awer e Schutz derfir suergen,
dass d'Gebai net ze waarm gétt. Dank enger mecha-
nescher Beliiftungsanlag ass d'Loft am Gebai émmer
frésch an et geet manner Hétzt verluer. An de Reu-
niounssall gétt och den CO,-Wdert gemooss, fir de
Loftstroum unzepassen.

Dem Energiepass no verbrauch de K22 40 % manner
Energie wéi e Referenzgebai. Konkreet gi follgend
international Normen ugewannt: ,BREEAM Internatio-
nal New Construction 2016” um Niveau ,Outstanding”
an den ,,DGNB International CORE 14" um Niveau ,Pla-
tinum”. Zudeem wderten do, wou et méiglech ass, re-
cycléiert Materialie fir de Bau benotzt ginn.

Glaichzaiteg soll och eng Fotovoltaik-Anlag vun 1.400
Meterkaree installéiert ginn, fir esoumat e groussen
Deel vum Energieverbrauch ze decken. Et sinn drdi
Traffoe fir de K22 virgesinn, déi jee eng Stderkt vun
1.600 Kilovoltampére hunn. Et ass och eng Nout-
stroumanlag virgesinn, déi bannent e puer Sekonnen
aspréngt, wann de Stroum ausfale sollt. D'Sécherheet
vum Gebai gétt och iwwert eng modern Alarmanlag
garantéiert. Och beim Waasserverbrauch gétt ge-
spuert, esou gétt Reewaasser opgefaangen a fir ze

netze gebraucht. D'Beliichtung gétt exklusiv mat LED-
Luuchte gemaach.

De Staat soll, wéi virdru scho gesot, d'Hallschecht vun
dése Gebailechkeete kafe fir e Prdis vun 273,5 Mil-
liounen Euro. An deem Préis ass och eng Reserv vun
10 % mat ageplangt, soudass et gutt méiglech ass,
dass net de ganze geplangte Budget gebraucht gétt.
De Prdis entsprécht de reelle Baukdschten. An deem
Sénn muss d'Baufirma hir Kontabilitéit vum Projet op-
peleeén. D'Societéit ArcelorMittal Kirchberg Real Es-
tate, déi d'Constructioun vum Siege iwwerhélt, huet
also keng Marge.

Fir Detailer verweisen ech op mdi schréftleche Rap-
port. Schlussendlech wéilt ech nach op d’Avise vun
der Chambre de Commerce a vum Staatsrot agoen.
D'Chambre de Commerce huet e favorabelen Avis zu
désem Gesetzesprojet formuléiert a gesdit an déser
Investitioun en Engagement vun der Regierung, fir
d'Industrie ze stderken, wat fir si e positive Message
un all d’Acteuren ass. De Staatsrot huet den 20. Juni
vun désem Joer och en Avis formuléiert, dee keng Ob-
servatiounen um Fong enthalt.

Ech géif Iech zum Schluss nach e grousse Merci soen,
all deenen, déi hei matgehollef hunn, Iech fir d'No-
lauschteren an ech ginn och den Accord vun der DP-
Fraktioun zu désem Projet.

Une voix | Trés bien!

M. Fernand Etgen, Président | Merci villmools dem
Hdr Rapporter Guy Arendt.

An éischten ageschriwwene Riedner ass den honora-
belen Har Laurent Mosar. Har Mosar, Dir hutt
d'Wuert.

Discussion générale

M. Laurent Mosar (CSV) | Hdr President, Dir
Dammen an Dir Hdren, de Projet de loi iwwert de
K22, iwmwert dee mer de Métten haut an hei diskutéie-
ren, ass eigentlech e weidert Beispill fir den duebele
Langage, deen dés Regierung féiert, wann et ém déi
éffentlech Finanze geet. Op ddr enger Sdit gétt dann,
wann et ém d'Upassung vun der Steiertabell un d'In-
flatioun geet, gekrasch a vun Harakiri geschwat, a
gldichzditeg ginn op anere Plazen, wéi dann notam-
ment hei beim K22-Gebai, éffentlech Gelder mat der
Strenz ausgedeelt.

Main exzellente Kolleeg Gilles Roth huet jo schonn e
puermol op déser Tribiin désen duebele Langage vun
der Regierung ugeprangert. An hien huet och eréischt
virun e puer Deeg hei, an ech zitéieren, vun enger
,Kehrtwende” vun der Regierung an der Finanzminis-
tesch geschwat. Hien huet beim Tripartitt-Gesetz zum
Beispill gesot: ,Well wéi versteet ee soss déi Kehrt-
wende vun der Regierung, déi beim grousse Steier-
debat am Summer vum leschte Joer nach gemengt
huet, eng linedr Upassung vun der Steiertabell un d'In-
flatioun wier net selektiv?” A weider huet den Har Roth
hei vun enger verfeelter Finanzpolitick vu Blo-Rout-
Gréng geschwat.

An dése Projet K22, Iéif Kolleeginnen a Kolleegen,
ass wierklech nun dat bescht Beispill, fir dés verfeelt
Finanzpolitick ze illustréieren. Well spéitstens mat dé-
sem Gesetz ass dés Regierung net méi glafwierdeg,
wa se seet, datt kee Sputt do wier, fir d'Leit an déi
breet Méttelschicht steierlech méi ze entlaaschten,
well hei ass op eemol Sputt aus dem Naischt do, ouni
Meerwdert fir d'Leit an d’Harakiri-Rhetorik bleift am
Tirang.

Une voix | Trés bien!

M. Laurent Mosar (CSV) | Fir et kloer ze soen: Mat
désem Kaf vum K22 huet dés Regierung hir lescht fi-
nanzpolitesch Glafwierdegkeet verluer, ...

Une voix | Richteg!

M. Laurent Mosar (CSV) | ... vum gesonde Ménsche-
verstand guer net ze schwatzen!

(Interruption)

Har President, erlaabt mir awer, ier ech ech zum Pro-
jet selwer kommen, ...

(Interruption)

... fir d'éischt madi Merci ze adresséieren un de Kolleeg
Guy Arendt fir sdi schréftlechen a méndleche Rap-
port. De Guy Arendt ass ee vun deene Kolleegen, déi
ech hei an deem Haus ganz besonnesch respektéie-
ren, an et deet mer e bésse leed, datt de Guy Arendt
just och nach dése Projet huet misse rapportéieren.

(Brouhaha)

Hdr President, an désem Projet de loi iwwerhélt also
de létzebuergesche Staat fir déi pharamineuse Zomm
vun 273,5 Milliounen d’'Hallschent vum Gebai vun der
ArcelorMittal, wou dann och de Weltsiége vun désem
grousse Grupp soll entstoen.

Fir direkt all Zweifelen hei ze zerstreeén, wéll ech
dann och am Numm vu menger Fraktioun énnerstrai-
chen, datt mir natierlech begréissen, datt de Siege
vum Grupp ArcelorMittal an eisem Land bleift. Mir
haten eigentlech och ni dee geréngsten Zweifel do-
riwwer, well scho fréier Regierungen, an deenen no-
tamment d'CSV vertruede war, ...

(Interruptions)

... sech émmer derfir staarkgemaach haten. A ganz
besonnesch ass dat jo deemools geschitt, wéi et zu
der Fusioun vum Grupp Arcelor mam Grupp Mittal
komm ass.

Mir freeén eis iwwregens och iwwert deen innovativ-
architektonesche Projet, deen och sécherlech exzel-
lent zu engem Weltkonzern wéi ArcelorMittal passt.
Mir géifen eis allerdéngs och gradesou freeén, wann
an eisem Land weider Stol géif produzéiert ginn. A
mir sinn dofir och nach émmer extreem traureg, datt
zum Beispill um Niveau vum Stolwierk zu Diddeleng
den Dossier net virukénnt an hei e grousse Risiko
besteet, datt leider Gottes iwwerhaapt kee Stol méi
waert kénne produzéiert ginn.

Mir plddéieren doriwwer eraus derfir, datt och an Zu-
kunft weider industriell Betriber sech an eisem Land
nidderloossen, well mir niewent der Finanzplaz och
nach weider en zolidd industriellt Standbeen an dé-
sem Land brauchen.

Une voix | Trés bien!

M. Laurent Mosar (CSV) | Wa mir also de Métteg
waderte géint dése Projet stémmen, wdert dat ndischt
drun anneren, datt mir eis weider fir den Industrie-
standuert Létzebuerg asetzen, natierlech och weider
hannert der Presenz vun der ArcelorMittal an eisem
Land stinn.

Har President, ier ech op déi Grénn aginn, firwat mir
dése Projet net kénne stémmen, erlaabt mer trotz-
deem, kuerz en Historique hei ze maachen.

Mir wéssen alleguerten, wou de fréiere Sieége vun der
ArcelorMittal um Rousegdertche war an datt dése
Siege entre-temps vun der Spuerkeess iwwerholl ginn
ass.

(Interruption)

D'ArcelorMittal huet duerno iwwer eng Vente de
gré a gré en Terrain vum FUAK ofkaaft op Base vun
enger Emphytheos fir 92 Milliounen Euro, a laut
de Vertrieder vum FUAK, an ech zitéieren hei aus
dem Proces-verbal vun der Finanzkommissioun:
,La représentante du FUAK confirme les conditions

avantageuses offertes a ArcelorMittal lors de la vente
du droit de superficie. Elles étaient avantageuses
dans le sens que le FUAK avait une dizaine d'années
auparavent décidé de ne plus se séparer de terrains
par le biais de vente de gré a gré, mais uniquement
en passant par des appels de candidatures publiés et
qu'il a été fait exception a ce principe sur demande
du Gouvernement pour ArcelorMittal.”

Am Kloertext heescht dat also, datt laanscht déi fest-
geluechte Prozedur hei en Terrain iwwer eng Vente
de gré a gré un ArcelorMittal verkaaft ginn ass.

Dorobber soll dann elo de Siége vun ArcelorMittal ge-
baut ginn. Allerdéngs huet sech an der Zwéschenzdit
erausgestallt, datt déi Meterkareeén, déi hei kénne
gebaut gi par rapport zum Bautereglement vun der
Stad Létzebuerg, ze vill fir d'Besoine vun der Arcelor
hei am Land wieren, well déi och elo net méi déi Ef-
fektiver hei hunn, déi se bis elo nach haten. An dofir
musse si dann d'Hallschent vun deem Gebai un en
eventuelle Coinvestisseur verkafe respektiv verlou-
nen. An et ass dann och do, wou a sech de Staat an
d'Diskussioun komm ass.

An, Har President, da sinn ech och schonn direkt bei
mengem éischte Punkt, ndmlech de Konditioune vun
déser Immobilientransaktioun.

Am Gebai K22 sollen also 60.700 Meterkaree Surface
constructible entstoen, wou een dann nach muss
18.000 Meterkareeén am Sous-sol derbdirechnen. An
deene 60.700 Meterkareeé sinn awer némme 36.250
Meterkareeé Surface nette fir Bliroen. Dovunner soll
de Staat dann elo d'Hallschent kréien, dat heescht ronn
18.000 Meterkaree Biirosflich. De Rescht vun deem
Gebai sinn, an dat huet de Rapporter jo exzellent aus-
geféiert, Local-de-commercé mat enger grousser Salle
de conférences an och engem risegen Hall d'accueil,
deen natierlech deenen zwee Proprietdren zur Verfi-
gung wdert stoen.

Fir awer elo e bésselchen de Prdis ze situéiere vun dé-
sem Gebai, hunn ech mer dann d'Méi gemaach, dee
Meterkareesprdis emol e béssen nozerechnen. An do
gétt et zwou Formullen. Entweeder rechent een de
Meterkareesprais op déi effektiv Biirosfldchen, déi och
hei wderten entstoen an iwwert déi dann och de Staat
ka verfiigen. Et kann een awer och dohinnergoen, wéi
d'Regierung dat mécht, an d'ganz Flach huelen an
de Meterkareesprdis dorobber berechnen, wat awer
menger Meenung no net richteg ass oder manner rich-
teg ass. Mee do kénne mer natierlech laang philoso-
phesch Diskussioune féieren.

Wann ech also elo emol dervun ausginn, datt mer hei
déi reng Nettobiirosflach huelen, da komme mer op
e Meterkareesprdis, haalt Iech un, vu 15.000 Euro,
Hdr President. Fir 15.000 Euro de Meterkaree gétt hei
e Biirosgebai gebaut, wou dann de Staat d'Hallschent
iwwerhélt!

Wann ech dann d'Berechnungsmethod huele vun der
Regierung, fir awer och déi Optioun eng Kéier duerze-
leeén, an ech zitéieren hei aus dem Procés-verbal vun
der Cofibu, da géifen am Ganzen 51.000 Meterkaree
zréckbehale ginn. An och da kommen ech nach op e
Meterkareespréis vun 10.679 Euro. Souguer also an
ddr Hypothése de calcul vun der Regierung kommen
ech nach op en extreem héije Meterkareesprais.

Wann ech dat dann elo emol an de Vergldich setze
mat dnleche Gebaier, an d'Stad Létzebuerg ass am-
gaangen, op der Rocade, also genau op ddr Plaz, wou
elo d'ArcelorMittal hire Siege huet, en neit Biiros-
gebai ze bauen, an do komme mer, lauschtert no, op
e Préis vun 8.500 Euro de Meterkaree, dat heescht
also bal d’'Hallschent manner wéi dee Prais vu 15.000,
an och nach substanziell énnert deem, deen dann hei
vum Staat selwer errechent gétt.

Ech iwwerloossen Iech et also elo selwer, dorauser Ar
Konklusiounen ze zéien, an ech hu mech och weider
e bésselchen informéiert, wat d'Situatioun um Privat-
marché ass, wann hei an der Stad Biirosgebaier ent-
stinn. An do si mer zum Deel souguer nach wait én-
nert deenen 8.500, déi hei vun der Stad Létzebuerg
elo opbruecht ginn, fir e Biirosgebai ze bauen.

Op déi Kritick, a mir hunn déi Kritick natierlech och
an der Cofibu virbruecht, dntwert dann d'Regierung
a seet: ,Jo, mee de Konstruktiounsprdis, deen hei de
Staat verrechent kritt, deen ass awer just eppes iw-
wer 4.000 Euro de Meterkaree. An dat ass eigentlech
e ganz korrekte Konstruktiounsprdis, a mir schaf-
fen hei och nach a livre ouvert, dat heescht, dat ass
eigentlech ganz transparent, an dat ass eigentlech
och guer net ze vill deier!”

Wat d'Regierung dann awer net kloer seet, ausser
an hirem Exposé des motifs, dat ass, datt et sech hei
ém e Prestigeimmeuble handelt, deen, an et versteet
een, wann e grousse Konzern wéi ArcelorMittal hire
Siege heihinner wéllt setzen, datt en do natierlech
weéllt e Gebai hunn, dat e gewéssene Standing huet.
An do ginn, an dat huet och de Rapporteur gesot, eng
Rei vu Materialie verschafft wéi Stol, wat natierlech
extreem deier ass, wat awer ni an engem normalen
anere Biirosgebai géif verschafft ginn.

A wann een dann och nach kucke geet, datt hei e
Stararchitekt, de Biiro Willmotte, déi Pléng fir dat Ge-
bai gezeechent huet, da versteet een, datt natierlech
hei en anere Prdis derbdi erauskénnt wéi wann et
sech géif ém en normaalt Biirosgebai handelen.

Wat eis awer, Dir Dammen an Dir Haren, fundamen-
tal stéiert an deem ganzen Dossier, ass, datt eigent-
lech néierens kloer definéiert gétt, wat eigentlech
d'Besoine vu Biirossurfacé sinn, déi de Staat fir seng
Administratioune respektiv seng Ministeré brauch.
Normalerweis, wann ee Biiroe brauch, ass dat Eischt,
datt ee seet: ,Mir brauche Biiroen, esou vill, fir”, wat
weess ech, ,déi an déi Administratioun.” An dorob-
berhi gétt da gekuckt, wou een déi Biirosgebailech-
keete ka fanne respektiv wéi een déi ka bauen.

Mir constatéieren, datt hei e Prdis wdert bezuelt ginn,
dee manifestement largement exageréiert ass par
rapport zu all anere Praisser, déi am Moment fir dn-
lech Gebaier bezuelt ginn. A wat fir eis den Dossier
nach méi schwiereg mécht, ass, datt mer alleguerte
weéssen, datt mer am Moment an enger Immobilie-
kris sinn. An de Moien, déi Leit, déi och wéi ech um
7.30 Auer schonn de Journal vun RTL gelauschtert
hunn, hunn héieren, wéi staark am Moment d'Immo-
bilieprdisser amgaange sinn ze falen.

An dofir hate mir och schonn, Iéif Kolleeginnen a Kol-
leegen, an der Finanzkommissioun derfir pladéiert,
datt, wann d'Regierung da wierklech géif drop halen,
deen Deal hei ze maachen, zumindest eu égard aux
nouvelles conditions dee Prdis awer nach eng Kéier
misst frésch negociéiert ginn, wéi dat am Moment iw-
werall geschitt, wann een ... An d’Gemenge sinn zum
Beispill amgaangen, mat Privatpromoteuren driwwer
ze diskutéieren, énner wat fir enge Konditioune se
kénne Gebaier iwwerhuelen. An do gétt ganz haart
negociéiert. Or, hei gétt einfach e Prais tel quel iw-
werholl an et gétt emol net gekuckt, ob een net awer
vldicht nach eng Kéier hatt kénnen op dee Prais zréck-
kommen.

Hér President, den drétte Punkt, op deen ech nach
wollt agoen, ass dee vun der Widderspréchlechkeet
an den Aussoe vun de Vertrieder vum FUAK respektiv
vun de Verantwortleche vun der ArcelorMittal, wat
dése Verkaf betréfft. An der Cofibu - an ech schwat-
zen hei och énnert der Opmierksamkeet vun de Kol-
leegen aus ddr Kommissioun - hunn d'Vertrieder

vum Staat respektiv vum FUAK eis zumindest duerch
d’Blumm ze verstoe ginn, datt d’ArcelorMittal even-
tuell e puer Schwieregkeeten hatt, an der aktueller
Situatioun e Coinvestisseur fir déi Hallschecht ze fan-
nen.

Gelungenerweis, kuerz no der Kommissiounssitzung,
nodeem dann och de Bericht vun ddr Sitzung a ver-
schiddene Medien nozeliese war, deklaréieren déi
Verantwortlech vun der ArcelorMittal an engem Com-
muniqué, datt si eigentlech iwwerhaapt kee Problem
hatten, e Coinvestisseur fir d’Hallschecht vun désem
Projet ze fannen, an datt si dat natierlech gradesou
gdr och géife maachen, wéi déi Hallschecht un de
Staat ze verkafen.

Wann dat esou ass, Har President - an ech hunn
eigentlech kee Grond, hei un den Aussoen, vun deene
Leit vum FUAK esou wéineg wéi och vun de Leit natier-
lech vun ArcelorMittal, ze zweifelen -, verstinn ech net,
firwat den Har Bausch an engem Interview, deen en op
100,7 ginn huet, e Lien gemaach huet zwéschent déser
Transaktioun an dem Fait, datt ArcelorMittal weider
den Haaptsiege vu sengem Konzern hei zu Létzebuerg
wadert hunn.

Mir wéllen op jidde Fall, 1éif Kolleeginnen a Kollee-
gen, Har President, haut eng kloer Antwert op déi Fro
kréien, wat dann eigentlech d’Konterpartie vun déser
Transaktioun hei ass. Soll domadder de Sétz vun der
ArcelorMittal hei am Land perenniséiert ginn? A wa
jo, da soll d'Regierung dat zumindest kloer an dait-
lech soen. Wann dat awer net de Fall ass, géife mir
eigentlech gdr wéssen, wat d'Plus-value vun désem
Deel oder vun déser Transaktioun fir déi éffentlech
Hand wdert sinn. Mir erwaarden eis op jidde Fall
Kloerheet herno an den Erkldrunge souwuel vun der
Madamm Backes wéi vum Har Bausch.

Hér President, ech kommen zu menger Konklusioun.
Viru Kuerzem hunn direkt e puer Ministeren déi nei
Mestiren am Logement virgestallt, mat deene soll
déi zum Deel émmer méi dramatesch Situatioun ver-
bessert ginn. Hei leet de Staat 150 Milliounen, Dir
Dammen an Dir Haren - 150 Milliounen! -, op den
Désch an enger, an ech hunn et virdrun och scho ge-
sot, vldicht vun deene gréissten Immobiliekrisen, déi
dést Land kannt huet an déi riskéiert, derzou ze féie-
ren, datt émmer méi Locatairé Loyere mussen haut
a muer bezuelen, déi all Dag wéerte méi deier sinn,
well ganz einfach émmer manner Logementer dis-
ponibel sinn.

M. Marc Lies (CSV) | Dat géife vill Wunnenge ginn.

M. Laurent Mosar (CSV) | 150 Milliounen, Iéif Kol-
leeginnen a Kolleegen, am Verglach zu 273,5 Mil-
liounen, dat ass also knapps d’Hallschecht vun deem
Montant, deen elo de Staat an e Biirosgebai wéllt in-
vestéieren!

An, Hdr President, et gétt jo an de leschten Deeg
émmer erém gefrot, wou d'CSV zum Beispill géif spue-
ren, wa se an der Responsabilitéit wier. Mee hei ass e
Beispill! Mir géifen direkt déi 273,5 Millioune spueren.

(Interruption)

273,5 Milliounen, dofir kréie mir en neie grousse Ly-
cée oder zwou Tramslinnen oder eng nei Landepist
um Findel oder e puer Honnerte Wunnenge fir Mén-
schen am Land, déi se onbedéngt brauchen. 273,5
Milliounen Euro, dofir kréie mir och praktesch eng
hallef Steierreform, déi eis breet Méttelschicht am
Land och onbedéngt brauch.

(Interruption)

Mee mir schwdtzen haut net iwwer nei Wunnengen,
net iwwer en neie Lycée, net iwwer nei Tramslinnen,
emol net iwwer eng nei Pist um Findel an ech kéint

Tech hei nach wivill aner Beispiller nennen. Nee, mir
schwatzen haut iwwer 273,5 Milliounen Euro, déi de
Staat emol einfach fir d'Hallschent vum Siége vun der
ArcelorMittal bezuelt, enger ArcelorMittal - an ech si
frou fir si -, déi am éischte Quartal vun 2023 e Bene-
fiss vun 1,1 Milliarden Euro gemaach huet!

An ech sinn elo wierklech net am Verdacht, kritesch
mat der Wirtschaft an der Industrie ze sinn. Awer Fakt
ass: ArcelorMittal ass wierklech net op déi 273,5 Mil-
liounen ugewisen a si hunn och kee Problem, wéi se et
selwer an hirem Communiqué soen, en aneren Inves-
tisseur fir d'Hallschecht vun deem Siege ze fannen.

Mir kénnen op jidde Fall als CSV dése Kaf net gutthee-
schen, well mir keng Plus-value dra gesinn, zumin-
dest keng fir de Staat an de Steierzueler. Mir kénnen
dee Kaf awer haaptsdchlech net guttheeschen, well
et e schlechten Deal fir de Steierzueler ass, an dat an
enger Krisenzdit, wou laut Ausso vun der Finanzmi-
nistesch déi éffentlech Keesen émmer méi eidel sinn,
well et e Prdis ass, deen total iwwert dem Marchés-
prdis Idit, wa mir dann iwwerhaapt géifen dem Prin-
zipp vum Kaf zoustémmen.

Am Resiimmee: Jo, mir wéllen och de Wirtschafts-
standuert Létzebuerg an Europa stderken. A jo, mir
weéllen och Létzebuerg als Siege vun Arcelor fir d'Zu-
kunft erhalen, aus historesche Grénn, awer och, well
et wichteg ass, datt mer weider eng zolidd an nohal-
teg Stolindustrie an iwwerhaapt eng Industrie hei an
désem Land behalen. Awer da muss dat mat enger
gudder an effizienter Politick geschéien, mat enger
attraktiver Rumm, mat manner Biirokratie, awer net
mat enger Immobilientransaktioun iwwer 273,5 Mil-
liounen Euro!

Wien awer dés Suen dréngend brauch, sinn zum
Beispill déi vill Leit, déi elo scho jorelaang op eng
steierlech Entlaaschtung waarden. Mee wa mir dann
d'’Fuerderung no enger integraler Upassung vum
Steierbaréme un d'Inflatioun froen - an den Har Roth
mécht et permanent, aner Kolleege vun der Opposi-
tioun och - gétt vu ,politeschem Harakiri“ geschwat
oder vu ,responsabeler Finanzpolitick” (veuillez lire:
vun irresponsabeler Finanzpolitick”).

Une voix | Tres bien!

M. Laurent Mosar (CSV) | Spéitstens mat désem Kaf
sinn all dés Aussoen, [éif Kolleegen, net méi glafwier-
deg an dés Regierung och net méi. Well nach émmer
ass kee Sputt do, fir de Leit dat zréckzeginn, wou se
steierlech méibelaascht goufen, an dat ass - fir eng
leschte Kéier mai Kolleeg, den Har Roth, ze beméien -
de strukturelle Problem an enger verfeelter Budgets- a
Finanzpolitick. An et ass eigentlech en Offenbarungs-
eed. An Dir verstitt, datt mir aus all deene Grénn dé-
sem Projet net eis Zoustémmung kénne ginn.

Ech soen Iech Merci.
Plusieurs voix | Trés bien!

M. Fernand Etgen, Président | Merci villmools, Har
Mosar. An den Hdr Baum freet direkt d'Wuert.

M. Gilles Baum (DP) | Jo, just ganz kuerz, fir den
Hér Mosar drun ze erénneren: Et ass nach net esou
laang hier, et war namlech d'lescht Woch, do hu
mer de Steierzueler hei alleguer zesummen ém 600
Milliounen entlaascht, 300 Milliounen dést Joer an
300 Milliounen d'lescht Joer. Ech weess, dass dat an
der Press net ganz grouss opgegraff ginn ass, mee
d'lescht Woch hu mer de Steierzueler ém 600 Mil-
liounen entlaascht. Dat schéngen d'Kolleege vun der
CSV entweeder vergiess ze hunn oder et ass einfach
selbstverstandlech. Ech wollt Iech awer nach eng
Kéier heirunner erénneren.

Plusieurs voix | Trés bien!

M. Fernand Etgen, Président | Merci villmools, Har
Baum. An da kénnt elo deen ndchsten ageschriw-
wene Riedner. An dat ass den honorabelen Har Yves
Cruchten. Har Cruchten, Dir hutt d’'Wuert.

M. Yves Cruchten (LSAP) | Merci, Har President. Dése
Mount war jo dann effektiv um Kierchbierg den éischte
Spuetestéch vum Gebai K22, deem prestigiéise Gebai,
dat de Stararchitekt Jean-Michel Wilmotte fir Arcelor-
Mittal entworf huet. An de Jean-Michel Wilmotte, deen
um Ursprong vun deem dote Projet ass, ass och den
Architekt vu séllegen anere ganz bekannte Gebaier:
Ganz no bei eis ass beispillsweis de Centre de congres
zu Metz. E bésse méi wait ass d’Renovatioun vun deem
emblemateschen Hotel Le Lutetia zu Pardis, grade-
wéi de Bau vun der Station F, dem weltwait gréissten
Ekosystem vu Startups, deen och an der franséischer
Haaptstad steet. Och de Sétz vu Google zu London
huet de Jean-Michel Wilmotte gezeechent.

Iwwer Go(t an iwwer Faarwe kann ee jo net streiden.
Wat een awer festhale kann, ass, dass d'Gebai wdert
eng architektonesch Qualitéit virweise kénnen, déi fir
eis zu Létzebuerg sécherlech aussergewéinlech ass an
och eng Berdicherung ass a fir eist Handwierk war-
scheinlech och eng Erausfuerderung wdert sinn am
positive Sénn vum Wuert.

Ech sinn och iwwerzeegt, dass et sech wdert op ddr
Plaz, wou et gebaut gétt, architektonesch gutt inte-
gréieren, well et an engem direkten Emfeld jo aner
zditgenéssesch Gebaier gétt wéi beispillsweis de Mu-
dam oder nach d’Philharmonie.

An natierlech bréngt eng Konstruktioun vun désem
architektonesche Waert och e gréissere Kaschtepunkt
mat sech. An et ass ganz richteg, dass 273 Milliounen
Euro fir de Létzebuerger Staat ganz vill Sue sinn,
virun allem an désen Zaiten. D'Gebai huet allerdéngs
och 21 Stdck, also sollte mer an aller Objektivitéit de
Meterkareeprdis kucken. Mee do, dat si mer jo elo
gewuer ginn, ginn d’Meenungen auserneen, ob een
elo d'Nettoburosflach oder d'Bruttofldch als Grondlag
soll huelen.

Seelen hu mer vldicht esou eng passionéiert Diskus-
sioun zu Létzebuerg iwwert déi technesch Finesse bei
éffentleche Bauten. Et wier sécherlech méiglech ge-
wiescht, méi bélleg ze bauen. Do si mer eis alleguerten
eens. An ech kann och bei de Leit dobausse ganz gutt
verstoen, wann een oder deen anere vun der Politick
eng Erkldrung freet, firwat dést Gebai esou deier ass.
Mee de Prdis ldit dorunner, datt et e grousst, presti-
giéist, jo, an architektonesch aussergewéinlecht Gebai
ass. Et ass quasi e ,Vorzeigeprojekt”, och fir Arcelor-
Mittal, well hei e Gebai a Stol a Glas op dés Manéier
gebaut gétt.

Nach ass et esou, dass ArcelorMittal Kirchberg Real
Estate SARL kee Benefiss mécht, mee de Verkafsprais,
deen de Staat bezilt, déi reell Baukdschten erémggétt.

Natierlech sollte mir keen Heel dorauser maachen,
dass sech dése Projet och an dee méi breede Kontext
aschreift vun der Presenz vun ArcelorMittal hei zu
Létzebuerg.

Une voix | Trés bien!

M. Yves Cruchten (LSAP) | 2016 ass d’Engagement
vum Hdr Mittal geholl ginn, fir de Létzebuerger Ancra-
ge vum Stolris ze assuréieren, eppes, wat deemools all
d'Parteien hei an der Chamber begréisst hunn. Zanter
deene siwe Joer ass d'Implementatioun um Kierch-
bierg am Raum gewiescht. An ech sinn der fester Iw-
werzeegung, dass dése |étzebuergeschen Ancrage eng
grouss ekonomesch, politesch, historesch a sécherlech
och symbolesch Bedeitung fir eist Land wdert hunn.

Ech sinn och der Iwwerzeegung, dass eigentlech
déi meescht vun eis heibannen dés Bedeitung fir

d’Létzebuerger Land unerkennen. An ech si sécher,
mir sinn och zu enger Partie heibannen, deenen hir
Pappen oder Grousspappen eng enk Relatioun mat
der Schmelz haten.

Fir eis als LSAP ass jiddefalls kloer, dass mir wéllen nieft
enger spezialiséierter Finanzplaz och nach émmer eng
bedeitend industriell Aktivitéit zu Létzebuerg hunn, en
Industriestanduert Létzebuerg, wou innovéiert an och
produzéiert gétt.

Mat désem Gebai, wou de Létzebuerger Staat Kopro-
prietdr gétt, bleift de Siége vum zweetgréisste Stol-
produzent an der Welt hei bei eis zu Létzebuerg, méi
genee seng administrativ a finanzpolitesch Servicer.
Dése Kontext sollt een dann och an ddr ganzer Diskus-
sioun a bei désem Vott, dee mer haut huelen, mat-
consideréieren an en och de Leit dobaussen erkldren.

An duerfir ginn ech den Accord vu menger Fraktioun
zu désem Gesetzestext a soen dem Rapporter vill-
mools Merci fir séi Rapport.

Plusieurs voix | Trés bien!

M. Fernand Etgen, Président | Merci villmools, Har
Cruchten. An ndchsten ageschriwwene Riedner ass
den honorabelen Hér Francois Benoy. Har Benoy, Dir
hutt d'Wuert.

M. Frangois Benoy (déi gréng) | Merci, Hér Pre-
sident. Jo, de Rapporter Guy Arendt huet elo scho
ganz vill Detailer gesot an ech wéll em och a mengem
Numm, am Numm vu menger Fraktioun dofir villmools
Merci soen. Et geet hei ém de Kaf vum Staat vun der
Hallschent vun dem Gebai K22, dem Weltsiege vun
ArcelorMittal, dee grad am Bau ass, an an déi Hall-
schent kommen natierlech hei Besoine vum Staat, an
darer brauche mer och (veuillez lire: a fir déi brauche
mer och Plaz).

Den Terrain gehéiert dem FUAK a bei désem Ofkom-
mes kritt de Staat eeben net just déi Birossurface, déi
e brauch, mee deementspriechend och d’Notzungs-
recht an deem Deel, deen him doduerjer zousteet.

Wat hei, mengen ech, ganz wichteg ass ze soen, dat
ass, dass et hei ém d'Baukdschten no de reelle Kasch-
ten, déi och ausgi ginn, geet, also ouni d'Marge, ouni
Benefiss, an dat a cahier ouvert, an dass dee Montant,
iwwert dee mer haut hei ofstémmen, och e Maximal-
montant ass, woudrénner och en Deel Reserv dofir do
ass. Dat heescht, mir wéssen haut och net ganz genau,
wou mer duerno dobai landen.

Ech gi fir déi gréng onsen Accord derfir. Ech wdert duer-
no och e puer Remarke ginn. Wat ech awer mengen,
wat ganz wichteg ass fir déi Debatt hei, dat ass, dass
mer elo net hei Vergldicher maache par rapport zu
aneren Ausgaben oder Investissementer, déi de Staat
mécht. Ech mengen, et muss ee soen, dass déi heite
Regierung esou vill investéiert an den éffentleche Wun-
nengsbau, wéi nach keng Regierung dat virdru ge-
maach huet an de leschte Joren. Wa mer elo de Mon-
tant zum Beispill am éffentleche Wunnengsbau ver-
gldichen, investéiere mer véiermol méi wéi am Ufank
vun déser Legislaturperiod elo. Gradesou investéiere
mer vill méi an den éffentlechen Transport, vill méi an
de Klimaschutz, wéi dat nach an der leschter Legisla-
turperiod war, guer net ze schwadtze vun de Legislatur-
periode virdrun. Dofir kommt, mir vergldichen net dat
eent mat deem aneren, mee mir kucken eis d’Fakten u
vun deem Projet, dee mer haut hei wéerte stémmen.

Eng Realitéit ass, dass de Staat och Biiroe brauch. Dat
heiten ass eng gutt Plaz, wou mer och relativ séier
waerten déi Birosfldchen ..., also Besoine vum Staat
och wderten decke kénnen, wat also och gutt ass fir
d'Bierger, well de Staat de Besoinen nach besser ent-
géintkénnt an, wéi gesot, de Projet hei ass schonn

am Bau. Dat heescht, e waert och relativ séier an den
ndchste Joren dem Staat zur Verfligung stoen.

Et gétt hei op eng flexibel a modular Aart a Weis ge-
baut, wat och doduerch dem Staat d’'Méiglechkeet
gétt, relativ flexibel d'Biirosflach kénnen anzedeelen,
wat och ldngerfristeg en Atout wdert si fir de Staat a
fir d'Leit, déi do schaffe respektiv déi do waerte vun
deene Servicer profitéieren.

Op enger anerer Plaz wdert doduerjer de Staat och u
Locatioun spueren. An ech mengen, mer mussen och
der Realitéit an d'A kucken: Wa mer gdre Servicer vum
Staat ausbauen, da wderte mer och an Zukunft nach
mussen als Staat Immobilie bauen oder Immobilie
kafen.

Dann d'Fro vun dem Prdis. Jo, et ass sécher net bélleg.
Ech mengen, et ass och keen, deen dat a Fro stellt. Et
ass wierklech en ikonescht Gebai op enger och stratee-
gesch wichteger Plaz direkt bei der Philharmonie an
dem Héichhaus um Kierchbierg. Et ass de Siege fir e
wichtege Konzern fir Létzebuerg, deem mer nostinn an
deem mer historesch och nostinn an zu deem ganz vill
Leit eng Verbindung hunn zu Létzebuerg. An dat legiti-
méiert och deen héije Kaschtepunkt, deen et ass.

Ech mengen, et ass awer wichteg, dass mer och do ku-
cken, bei der Realitéit ze bleiwen an och ze ver-
gldichen, wat ze vergldichen ass. De Prdis, dee mer
an der Kommissioun genannt krute vu 4.369 Euro ass
een, deen, wann een e vergldicht mat anere Gebaier,
och scho soss emol gefloss ass. Zum Beispill krute mer
d'Gebai, Batiment administratif um Belval genannt,
dat bei 3.700 Euro de Meterkaree louch, oder och den
drétten Tuerm vun der Cour de Justice vun der Union
européenne oder d’Jean-Monnet-Gebai, wou mer bei
3.200 Euro louchen. Also mir sinn do net wdit vum
Schoss vun anere Gebaier.

Dann, jo, et ass och e Gebai, dat e gewéssene Prestige
huet. Et ass e renomméierten Architekt. Et wdert e wei-
dere ,Landmark” fir Létzebuerg an och fir de Kierch-
bierg sinn. Mee ech wéll awer och nach eng Kéier
preziséieren, dass mer hei och en innovative Projet én-
nerstétzen. Hei gétt méiglechst klimafréndleche Stol an
och Glas benotzt an dee ganze Bau ass no de Krittdre
vun der Kreeslafwirtschaft. D'Gebai ass also och eng
Vitrinn fir ze bauen, fir ze weisen, dass mer am Baube-
rdich wierklech op Innovatioun an op nohalteg Tech-
nike kénne setzen. Bei deem heite Projet gétt zum
Beispill ganz geziilt op recycléierte Stol gesat, dee mat
erneierbaren Energié produzéiert gétt.

(M. Mars Di Bartolomeo prend la présidence.)

Ganz konkreet heescht dat, dass bei klassescher Stol-
produktioun téscht 1,5 an 3 Tonnen CO, pro Tonn Stol
ufalen. Hei gétt e recycléierte Stolproduit benotzt, fir
deen am Idealfall just 0,3 Tonnen CO, fir eng Tonn Stol
ufalen, dat heescht fénnef- bis zéngmol manner wéi
beim klassesche Stol. Dat ass e risege Sprong a puncto
Klimabilanz fir dat heite Gebai.

An ech fannen, meng Fraktioun fénnt, dass een och
Innovatioun am Bau muss énnerstétzen, wann et och
duerno dobdi hélleft, dass mer generell am Bau och da
Projeten, déi méi nohalteg sinn, kénne weiderbréngen.

Da mengen ech eeben, dass mer grad dofir och uge-
truede sinn, dass mer zu Létzebuerg wierklech ambi-
tiéis sinn, wat d'Nohaltegkeet an Energieeffizienz am
Neibau ugeet, dat natierlech am Wunnengsbau, awer
och bei de Biiroen. A genee dat énnerstétze mer hei
och am Staat, wa mer an dat heite Gebai eraplangen,
an et wdert och héllefen zu Létzebuerg, dass mer eis
an deem dote Secteur zesumme mat der Industrie an
deem ganze Secteur positiv weiderentwéckelen.

Ech wéll dann awer och nach eng Kéier soen, dass do-
duerjer, dass mer dat heite Gebai och elo de Besoine

vum Staat kénnen zur Verfligung stellen, et eis wdert
héllefen, een anere wichtege Chantier unzegoen. Dat
ass namlech déi ganz Fro vun der Renovatioun vun de
Gebaier, déi dem Staat och haut scho gehéieren. Do-
duerch, dass mer hei Plaz schafen, kann op anere Pla-
zen de Staat Gebaier fraimaachen, kénnt dann doduer-
jer och do an der Renovatioun besser virun.

An deem Sénn soen ech Iech villmools Merci fir d'No-
lauschteren.

Une voix | Trés bien!

M. Mars Di Bartolomeo, Président de séance | Merci
och. An ndchsten ageschriwwene Riedner ass den Har
Fernand Kartheiser. Har Kartheiser, Dir hutt d'Wuert.

M. Fernand Kartheiser (ADR) | Villmools merci, Har
President. Jo, ech wollt och ufénken, dem Kolleeg
Arendt Merci ze soe fir dee Rapport. Dee war héich in-
teressant. Et ass flott, wann een engem Rapport kann
nolauschteren, wou et awer ém 273 Milliounen Euro
geet, wéi zum Beispill, datt den CO,-Gehalt an de Bii-
roe reegelméisseg gemooss gétt, datt d'Rideauen op-
an zouginn, wann d'Sonn schéngt. Dat ass alles schéin.
Mee et ass heiansdo gutt, wann ee Krimie gekuckt
huet, an ech hunn dacks, well ech Iech nogelauschtert
hunn, de Kolleege vun der Koalitioun, un den Inspek-
ter Columbo geduecht, well émmer hunn ech den
Androck, datt Der laanscht d'Saach schwatzt. An ier-
gendwéi hunn ech émmer den Trib, fir dann ze soen:
+Mee halt, do feelt dach nach eppes!”

An dat, wat feelt, dat hat de Kolleeg Mosar och virdrun
ugeschwat, dat sinn u sech drdi Froen. Firwat maache
mer dat do? Déi zweet ass: Wat fir e Konzept huet de
Staat iwwerhaapt, wann et ém Biiroe geet? An déi drétt
ass: Wéi eng finanziell Konditioune sinn dat, a sinn déi
ze justifiéieren?

A bei ddr Fro ,Firwat maache mer dat do?" ass et dann
net fir ze soen, wéi aner Kolleege gesot hunn: ,Mir
maachen et aus Prestige oder aus historeschem Atta-
chement un d’ARBED an un d'Arcelor”, an esou weider.
An: ,Dat ass esou schéin, et ass no bei der Philharmo-
nie.” Dat ass jo awer net de Sujet, wann de Staat e Ge-
bai keeft oder wann en dat mécht.

D'Chambre de Commerce huet eis en Hiweis ginn: en
Engagement fir d'Industrie. War also do hannendrun
en Deal téschent ArcelorMittal an dem Staat? Sinn do
Konditioune gesat ginn? Dee Communiqué, dee vun
der Arcelor publizéiert ginn ass, weist an eng aner
Richtung. Mee wat ass do eigentlech d'Wourecht han-
nert désem Projet? A mir wéssen dat net, wat déi Wou-
recht ass. Si Konditioune vum Siege domat verbonnen
oder net? Alles dat sinn awer Froen, déi engem direkt
an de Sénn kommen, wann een esou eng Transaktioun
wéi déi heite kuckt, einfach némmen neutral wéllt ku-
cken, fir dat anzeschadtzen, wat eigentlech hei geschitt.

Wéi gesot, Arcelor seet eis, de Staat hdtt iwwerhaapt
net missen do eraklammen. Hei gétt awer da vun histo-
reschem Interessi an esou weider geschwat, an och
vum Siege. Wat ass wouer?

Déi finanziell Konditioune sinn och alles anescht wéi
kloer, ech mengen, den Har Mosar hat et gesot, de gré
a gré, eng Ausnam zu deenen normale Prozeduren.
Wann een eng Ausnam zu normale Prozedure mécht,
muss een dat kénne justifiéieren. D'Regierung soll eis
herno soen, firwat. Wat war wierklech den Enjeu, fir
dat hei ze maachen?

Mir hunn och gerechent. Ech mengen, de Quadratme-
terprdis war bei eis och 15.166 Euro oder eppes an dar
Gréisstenuerdnung, vun ddr och schonn den Har Mosar
geschwat hat, fir Biiroen! An et muss een awer och iw-
werleeén, wat een eigentlech do mécht. Ech mengen,
et ass virdrun hei eng Opzielung gemaach gi vun allen
anere Projeten, wou de Staat wait manner investéiert

huet, wou de Besoin awer vldicht méi grouss ass, wéi
elo weider Birosflachen um Kierchbierg. Well déi
Fro hannendrun, déi mer awer och hei de Vertrieder
vun der Regierung wélle stellen, ass: Wat sinn dann
iwwerhaapt d'Besoine vun der Regierung fir Biiros-
raimlechkeeten? Wéi e Konzept hutt Der? Wat sinn d'Be-
soinen? Hutt Der dat chiffréiert? Wéi eng Administra-
tioune sollen do erakommen?

Hei gétt gesot: ,Jo, da maache mer aner Gebaier frdi,
fir déi ze renovéieren.” Jo, wat fir eng? Firwat? An deem
ndchste Projet de loi, dee mer diskutéieren, wann deen
heiten ofgeschloss ass, do hu mer wéinstens eng kon-
kreet Iddi. Beim Twist, do gétt wéinstens gesot: ,Gultt,
dat ass fir de Statec, do ass e konkreete Projet hannen-
drun!”

Hei huele mer 18.000 Quadratmeter um Kierchbierg a
mir wéssen emol net, firwat. Mir schafen awer dauernd
nei Administratioune bei désem Staat. Mir hate schonn
an der Vergaangenheet als ADR Question-parlementairé
gestallt driwwer, wivill Administratiounen a staatlech
Organer geschafe goufen an deene leschte Joren. Dat
war eng enorm Léscht, Observatoire vun hei, Observa-
toire vun do. Do stelle mir eis och d'Fro, wat d'Plus-value
ass vu verschiddene vun deenen Organismen, déi ge-
schafe ginn. An da soe mer: ,Mir brauchen émmer nei
Biirosraimlechkeeten.” Ass dat dee richtegen Usaz an
enger Situatioun, wou awer déi éffentlech Finanze méi
wéi ugespaant sinn?

Et ass eng Fro vu Verantwortung vum Emgang mat
de Steiergelder. A mir sinn net iwwerzeegt, datt deen
Usaz, deen d'Regierung hei huet, wierklech ze vertrie-
den ass.

Wann een higeet an et kuckt een d’Land, wéi mer et
dann och maachen am ndchste Projet, dann ass emol
eng vun deenen éischten Iwwerleeungen, déi ee sollt
maachen, awer déi vun enger méiglecher Dezentrali-
séierung vun den Administratiounen. Mir hunn e Rise-
problem hei an der Stad, verkéierstechnesch, Biiros-
flaichen an esou weider. Mir hdtte gdr eng Dezentra-
liséierung vu Verwaltungen uechtert d’'Land. Dat ass
ganz kloer, dat ass wichteg, et géif d'Verkéierssitua-
tioun an der Stad erliichteren an et hatt en Impakt och
op de Prdis vu Biirosraimlechkeeten. Och dat muss ee
ganz kloer soen. D'Stad ass dat deierst an d'Emgéigend
ronderém d'Stad, an et kann een och Biiroe sénnvoll
op anere Plazen am Land maachen, wou net onbe-
déngt mussen op deenen deierste Plazen um Kierch-
bierg 18.000 Quadratmeter Biirosfldch reservéiert gi
fir en Zweck, deen emol net bekannt ass. Dat muss ee
wéssen. Et gétt kee Konzept, op jidde Fall hu mir keent
héieren, awer trotzdeem gétt enorm vill Birosflach
zu engem monstréise Prdis hei kaaft, et ass dach dat,
wou mer net wéssen, wat hannendrun ass a wou mer
eis wonneren iwwert déi finanziell Prozeduren, déi hei
applizéiert goufen.

Also, fir zréckzekommen op dat, wat ech virdru gesot
hunn: Wann ech den Inspekter Columbo waér, ech géif
Tech net lafe loossen! An ech loossen dat och net lafen.
Mir froe weider, bis mer wéssen, wat derhannert ass,
datt mer hei 273 Milliounen um Kierchbierg fir e Pres-
tigebau ausginn. Dat ass e puermol énnerstrach givun
de Kolleege vun der Koalitioun: e prestigiéist Gebai!
Mee dat interesséiert eis iwwerhaapt net.

D'ARBED oder d'Arcelor ka roueg e prestigiéist Gebai
bauen. Si huet d'Suen dofir, si fénnt Partner dofir.
Mee firwat brauche mir prestigiéis Birosraimlech-
keeten? Dat wésse mir net. Et ass eis egal, ob et e
prestigiéist Gebai ass oder net, wa mer u Biirosraim-
lechkeeten denken. Natierlech, wann e prestigiéist
Gebai um Kierchbierg steet, dat vun der privater
Wirtschaft gebaut gétt, tant mieux. Dat ass eng schéi
Saach. Mee musse mir dat hu fir Biiroen?

Alles dat gekuckt, musse mer soen, mir sinn hei net
zefridde mat den Erkldrungen, déi mer bis elo kruten,
och net mat deene Riddoen, déi erop- an erofginn,
wann d'Sonn schéngt. Alles dat ass schéin a gutt, mee
et gétt eis keng Erklarung, firwat mir 273 Milliounen
Euro sollen an dat Gebai stiechen. Mir waarden op
d’Erkldrunge vun der Regierung, mee dans I'état des
choses stémme mir dat hei net mat.

Ech soen Iech Merci.
Plusieurs voix | Trés bien!

M. Mars Di Bartolomeo, Président de séance | Merci
och. Dann huet d'Wuert elo d'Madamm Nathalie
Oberweis. Madamm Oberweis.

Mme Nathalie Oberweis (déi Lénk) | Merci, Har Pre-
sident. Ech gesinn hei grad, ee vun de Piraten huet ep-
pes leiegelooss.

Har President, I&if Kolleegen, merci fir d'éischt dem
Rapporter fir dést Gesetz. Ech muss awer soen, ech
hu kee Faibel, an ech mengen, mir hu kee Faibel fir
Prestigegebaier. Dat ass warscheinlech keng Iwwer-
raschung. An ech mengen och, dass et méi Wichteges
a méi Dréngendes gétt, wéi Prestigebaier ze kafen
oder ze bauen, och wa mer am Prinzipp ndischt der-
géint hunn, dass de Staat Biirosgebaier keeft oder
baut, fir seng Servicer ze logéieren. Dat ass sécher-
lech eng wichteg Aufgab. A mir hunn och virun allem
ndischt dergéint, Architekteservicer ze énnerstétzen.

Do muss ech awer ganz kloer soen, an ech mengen,
den Har Mosar - an ech si jo net émmer an net oft mat
ém averstanen! - huet et ausféierlech duergeluecht,
dass mer e Problem hu mat den Hannergrénn a mat de
Konditiounen, déi awer och fir eis net ganz kloer si vun
désem Deal an der Acquisitioun u sech, wat fir eis net
ganz kloer ass.

Also, wat ass hei téscht der Regierung an der Arcelor-
Mittal diskutéiert ginn? A wéi eng Accorde sinn hei aus-
gemaach ginn? Wat sinn d’Grénn, datt ArcelorMittal
onbedéngt un désem Prestigebau wéllt festhalen? Wéi
eng Garantié krut de Staat? Dat Ganzt ass fir eis e wéi-
neg eng Kaz am Sak.

Dobdi kommen déi enorm héich Kdschten, et ass uge-
deit ginn, déi ronn duebel esou héich si wéi bei enger
normaler Konstruktioun. An et ass eis net kloer, awéi-
fern de Staat e reelle Besoin huet fir nei Biirosflachen,
oder ob een hei am Nachhinein eebe Besoine muss
kreéieren. Also, alles dat ass fir eis net ganz kloer, fir
de Projet eeben ze justifiéieren. Fir eis bleiwen eeben
du coup immens vill Froen op.

A wa mer nei Birosraim brdichten, da stellt sech
nawell d'Fro, ob et net besser war, ze dezentraliséie-
ren, eeben net alles an der Stad Létzebuerg ze zen-
traliséieren, amplaz elo eng ganz Rei vu Servicer an
engem Gebai um Kierchbierg ze zentraliséieren. Mir
wéssen, dass mer scho genuch Problemer ronderém
déi Zentraliséierung hunn.

Aus all deene Grénn, déi gewéssen Intransparenz, vill
Froen, déi op si ronderém de Prdis an d'Verhandlun-
gen an och dat, wat den Har Mosar virdru gesot huet,
dass de Fait ass, dass awer op eemol Suen do sinn,
wou op anere Plaze keng Suen do sinn, voila, aus all
deene Grénn kénne mir dat hei och net maténner-
stétzen.

Merci.

M. Mars Di Bartolomeo, Président de séance |
Merci. Dann huet d'Wuert den Har Sven Clement. Har
Clement.

M. Sven Clement (Piraten) | Merci, Har President.
De Létzebuerger Staat, eis Regierung, wéllt sech um
Bau vum K22-Gebai vun ArcelorMittal bedeelegen.

Bon, mir hunn elo scho vill doriwwer geschwat. De
Rapporter huet en extensive Rapport gemaach iw-
wert d'Zuelen. Merci dofir, och wann ech net vill
Positives um Gesetz fannen, muss een awer respek-
téieren, datt de Rapport ganz gutt gemaach war.

Ech kann Iech direkt soen, mir gesinn deen Akaf oder
déi Participatioun skeptesch, aus ganz ville Grénn.
Skeptesch als Eischt emol an deem Sénn, datt de Staat
leider net seelen an och meeschtens kuerz virum Enn
vun enger Legislaturperiod sech bei Projeten engagéi-
ert an duerno d’Kdschte vum Projet explodéieren. Dat
ass eppes, wat heefeg an der Lescht de Fall war.

All Legislaturperiod - an deenen zwou leschten zumin-
dest — war et esou, datt an deene leschte Woche virum
Enn nach Projete gestémmt goufen am Wdert vun
Honnerte vu Milliounen, an déi ndchst Legislatur huet
sech dann domadder beschaftegt, fir erauszefannen,
firwat dat Ganzt da méi deier ginn ass.

Bon, dat ass deen éischte Constat. Mir schwatzen hei
awer vun 273 Milliounen Euro. Et ass och net e Projet,
wou mer elo direkt wéssen, wat mer domadder maa-
chen.

Mir wéssen, datt mer Birosraim kréien. Mir wéssen,
datt mer eng ganz schéin Terrass um 15. Stack kréien.
Wien dann herno an déi Biiroe soll erakommen -
grousst Fragezeichen! Wien herno op dar schéiner Ter-
rass dderf Receptioune ginn - grousst Fragezeichen!

An da komme mer op d’Montanten. De Laurent Mosar
huet et virgerechent, d',Létzebuerger Land” huet déi
ndammlecht Zuele genannt: 15.000 Euro de Quadrat-
meter, dat ass substanziell iwwert deem, wat ee fir
Nettosurfacé soss enzwousch an der Stad bezilt, virun
allem, wann ee se baut, wann een net och nach mat
Benefiss ..., also datt nach iergendeen Zwéschenhand-
ler Benefiss drop gemaach huet! A jo, et gétt mat Livre
ouvert geschafft, a jo, et si just déi reell Baukdschten -
mee da stellen ech d’Fro emol anescht: Wann iergend-
eng staatlech Verwaltung elo géif hikommen a soen:
,Mir bauen en neit Blrrosgebai fir eis Besoinen an den
Nettoquadratmeterprdis si 15.000 Euro”, da géife mer
hinnen zu Recht soen: ,Ma hutt Der se nach all?* Mir
géifen hinne soen: ,Geet et net och vldicht e bésse méi
bélleg, well et sinn awer d'Sue vum Steierzueler?” An
héchstwarscheinlech géif och keng staatlech Verwal-
tung op d'Iddi kommen, d’Chamber mat engem Projet
ze befaassen, wou e Gebai, dat se selwer géif plangen,
15.000 Euro de Meterkaree Nettosurface géif kasch-
ten.

Wann awer en Drétten et plangt an och d'Pldng schonn
deposéiert huet, dann op eemol keeft de Staat fir dee
Préis an da gétt argumentéiert mat: ,Et huet e schéi-
nen Atrium, et ass e Prestigebau, et ass wichteg, Arce-
lorMittal heizehalen.” Et zweifelt keen drun, datt mer
wéllen ArcelorMittal heihalen. Et zweifelt och keen
drun, datt et wichteg ass fir d’Létzebuerger Plaz, datt
ArcelorMittal weider sdi Siege hei halt - mee, wéi de
Laurent Mosar dat virdru gesot huet: Et géif och mat
Acteure vum Privatmarché goen, fir dat Gebai do ze
finanzéieren! A wann ech dann héieren, datt et jo awer
relativ einfach war herno fir de Staat, dat Gebai vldicht
ze verlounen, seng Surfacen ze verlounen, ma da gétt
et jo manifestement eng Demande um Marché, fir fir
15.000 Euro de Meterkaree esou, jo, esou Meterka-
reeén ze bauen, ze kafen. Da sollte mer vlicht als Staat
soen: ,Bon, fir eis, mir geréieren awer d'Staatsfinanzen
en bon pére ou bonne mére de famille, ass et vldicht
besser, mir loossen dem Privatsecteur de Virtrétt.” Well
ob elo de Staat d'Halschent vum Gebai keeft oder baut
oder en zweete privaten Acteur nieft ArcelorMittal an-
nert ndischt drun, datt ArcelorMittal d’Hallschent vum
Gebai baut a bezilt an do bleift. A jo, mir si bei deem
Prdis pro Meterkaree 50 % iwwert dem Marchésprais.

An da weess een nach net, ob mer bei deene Kaschte
bleiwen. Elo stellen ech mer just vir ..., stellt Iech vir,
e puer Honnert Meter weider ass e Gebai gebaut gi
virun e puer Joren, do stoung de Chantier dunn eng
Zait laang roueg, well e bestémmte Steen, deen den
Architekt onbedéngt wollt hunn, net méi ze kréie war,
a scho guer net fir dee Prdis, deen ursprénglech ge-
plangt war.

(Interruption par M. Michel Wolter)

Stelle mer eis elo mol vir, datt iergendeppes bei
deem Bau do schifgeet an dee Bau sech do verzdgert.
Da gétt deen net méi bélleg. An ech schwatzen elo
vun de Préiskdschten. Ech kann och d'Vélospist vun
Esch huelen, de Projet vum Militdrsatellitt. Bon, ech
mengen, mir kennen alleguerten d'Féll, mat deene
sech d'Comexbu déi lescht Joren hei beschéftegt huet,
zum Deel mat Projeten, déi an de leschte Woche vun
der leschter Legislaturperiod gestémmt goufen, séier
nach duerch d'Chamber, fir datt mer se séier virun de
Walen nach duerch hunn. Mir hunn also Zweifel, datt
et bei den 273,5 Millioune waert bleiwen.

Har President, wat eis dann och wonnert, ass, datt de
Létzebuerger Staat sech entscheet huet, d'Gebai mat-
zebauen, matzefinanzéieren, ouni datt kloer ass, wat
mer mat eise siwe Stack maachen. Firwat? Fir wien?
Jo, wie kénnt an déi siwe Stack am Endeffekt? Dat ass
och eng wichteg Fro, wann ee bedenkt, datt d'Regie-
rung sech entscheet huet, sechs uneneenhdngend
Stack fir sech ze froen an de siwente Stack, dee mer
awer kafen, duerno um 15. Stack lait. Dat ass dee mat
dar schéiner Terrass, mat ddr Privatterrass. Do stellen
ech mer dann d'Fro: Wie kritt dann dee Biiro um 15.
Stack mat schéiner Vue imprenable an enger schéiner
grousser Terrass?

Firwat hu mer keng vun de Stack méi wait énne kritt
respektiv gefrot, soudatt alles zesummegehaangen
hatt? Gétt et vldicht schonn een, deen do en An op
dee Stack geworf huet? Oder vldicht net?

Ech géif elo proposéieren ..., mir stémmen dat heite jo
net mat, dat ass elo kee Geheimnis, mee wa mer wierk-
lech, an ech weess, datt d'Sdit vun der Majoritéit dat
dote stémme wdert, wa mer da wierklech probéieren,
Saachen aus dem Stadkar erauszekréien. Et bezweifelt
keen, datt d’Chamberspleniére hei soll bleiwen. Mee
wann ech kucken, wat d’Chambersverwaltung am Mo-
ment u Lokalitéite Iénks a riets ronderém d’Chamber
brauch fir d'Fraktiounen, fir Biiroe vun der Verwaltung,
déi net zesummenhdnken, fir d’Kommissiounssall, déi
erém ze kleng sinn, déi net disponibel sinn, da kéint ee
sech jo awer d'Fro stellen, ob et net sénnvoll war, datt
mer géifen, wéi aner Parlamenter, eis Kommissiounen
an engem anere Gebai maache wéi eis Pleniére an datt
ee vldicht dee Wunnraum, deen d'Chamber iwwert déi
lescht Joren hei, also u sech de Finanzministére, deen
dat der Chamber zur Verfliigung stellt, iwwert déi lescht
Joren accaparéiert huet hei ronderém, erém frdi géif
maachen, och vldicht d'Biirossurfacen hei erém géif
frdimaachen a mer fir d’Pleniere an de Stadzentrum
géife kommen, awer d’Kommissiounsaarbecht och
liicht dezentraliséiert vum Chambersgebai kéint statt-
fannen.

A jo, da géif de Chamberspresident, dee grad net
hannert mer sétzt, vldicht och eng schéin Terrass
kréien, fir seng Receptiounen ze organiséieren, wann
auslannesch Dignitairé kommen.

(Interruptions diverses)

Sou. Bleiwe mer beim Prdis: 273,5 Milliounen. Dat
sinn, wa mer den aktuelle Bauprdis vu Logement
usetzen, 78.000 Meterkaree Logementssurface. Mir
wéssen, datt iwwer 5.500 Leit op de Waardeléschte si
fir abordabele Wunnraum. 78.000 Meterkaree Wunn-
flach sinn 1.050 Wunnengen. Dat war e bésse méi wéi

eng Dréps op de gliddege Steen. Dat wdr e Fénneftel
vum Besoin un abordabelem Wunnraum laut den ak-
tuelle Waardeléschten.

(M. Fernand Etgen reprend la présidence.)

Oder soyons fous! 273,5 Milliounen Euro sinn de Re-
klassement wdrend zwee Joer vun all Monoparental an
d'Steierklass 2. Dat hatt Leit direkt gehollef. A jo, elo
kénne mer soen, d'DP seet: ,Mir hu 600 Millioune Steier-
entlaaschtunge gestémmt.” Et kann ee soen: ,Jo - a mir
hunn awer déi Leit, déi monoparental sinn an an der
Steierklass 1a hanken, net weider entlaascht!”

Dat heescht, mir hatten hei eppes kénne maachen. Mir
huelen hei Suen an de Grapp, richteg vill Geld fir Bi-
roen, déi an eisen Aen, an dat hunn ech elo grad duer-
geluecht, ze deier sinn, fir dat, wat mer do bezuelen.
A mir hatten domadder kénne Leit entlaaschten oder
Wunnraum schafen. Mir hatten op alle Fall Leit kénnen
héllefen, anstatt hei e Prestigebau ze finanzéieren, ouni
datt mer wéssen, wat mer mat deem Prestige herno
maachen. Well mer also fir all déi Froe keng Antwerten
hunn, kénne mer dése Projet leider net matstémmen.

Ech soen Iech Merci.
M. Marc Goergen (Piraten) | Ganz gutt!

M. Fernand Etgen, Président | Merci, Har Clement,
mat der Bemierkung, datt ech mat menger Vue ganz
zefridde sinn.

(Hilarité)
M. Mars Di Bartolomeo (LSAP) | An ech och!

M. Fernand Etgen, Président | Da géif ech dann elo
dem leschten ageschriwwene Riedner d'Wuert ginn,
dem honorabelen Har Roy Reding.

M. Roy Reding (Indépendant) | Merci, Har President.
Léif Kolleegen, hei ass e flotte Projet, fir déi éischt Ried
als Independant hei an der Chamber kénnen ze halen.
An ech schécken direkt viraus: Dése Projet gétt ge-
stémmt mat 32 Stémmen!

Ech muss éierlech soen, de Guy Arendt huet en exzel-
lente Rapport gemaach, en huet een ...,

(Brouhaha)

... en huet ee Feeler gemaach. En hatt vldicht nach
méi missen opschlésselen op Parkingsplazen, op ge-
meinsam Fldchen, op Biirosflachen an esou weider.
Mee souguer mat deenen Zuele vum Rapporter, sou-
guer mat deenen Zuele vum Rapporter, wann een net
Méllechmeederchersrechnunge mécht wéi den Har
Mosar, kénnt een drop, datt hat heite fir deen doten
Immeuble en extreem verstannege Prdis ass. A fir déi,
déi hei net gewinnt sinn, Rentabilitéitsberechnungen
ze maachen, Har Clement: Esou e Biirosgebai wéi dat
dote verlount een ouni dee geréngste Problem fir 55
Euro de Mount den Netto-Biirosmeterkarree.

(Interruption)

Dat ass bei deem Akafsprdis, dee mer hei bezuelen, e
Rendement. An do schwatze mer net dervun, wat mer
fir d’Parkinge kénne kréien. Aleng némmen d'Netto-
biirosflach géif hei e Rendement ...

M. Sven Clement (Piraten) | Mir wésse jo, datt Dir
komesch Immobiliendealer maacht.

M. Roy Reding (Indépendant) | ... vu 4,3 % bréngen.
Dat ass e Rendement, fir dee vill privat Investisseure
gdre géifen esou en Investissement maachen.

Mee da kommen ech op déi aner Argumenter. Déi
Suen hei gi jo net zur Fénster erausgehdit. Mir kréien
e Gebai amplaz, dat, wéi gesot, e ganz schéine Ren-
dement ka bréngen. Mee virun allem bréngt et dem
Staat Revenuen! Do si Leit, déi schaffen, déi kréien
eng Pai, déi bezuele Steieren. Do gi Fournisseure



[
Im! - 60e séance mercredi 5 juillet 2023 21|54

bezuelt. Do gétt TVA ofgeliwwert. Wéi vill Steiere ginn
duerno bezuelt? Dat alles muss ee matarechnen. Et
ass jo net, wéi wann hei einfach géif eng Depense ge-
maach ginn!

An da gétt gesot: ,Wat hdtt een aneschters kénnen
dermat maachen?” Jo, dat kann ee bei all Projet soen.
,Dofir kréie mer nach en hallwe Militarfliger, oder
,dofir kréie mer hei”, oder ,domadder hdtt een deem
oder deem kénne besser héllefen".

Deen heite Projet, wa mer all Awunner eng Prime
unique bezuelen, da wieren dat 430 Euro op de Kapp.
Dat heite kascht de Létzebuerger Awunner 430 Euro
op de Kapp, fir an esou engem risege prestigiéise
Gebai um Kierchbierg déi Plazen ze schafen, déi mer
brauchen.

An da kommen ech op dat néchst Argument: Jo, mir
brauche se. Et kann een net andauernd méi Fonc-
tionnairen astellen an net Birosflache méi kafen. An
et ass ugeklongen, den Har Clement huet et ganz gutt
gesot: Wéi vill Gebaier gi vu Staatsverwaltungen a
vun der Chamber beluecht, déi Appartementer kéinte
sinn? Zum Beispill d'Fraktiounslokalitéite vun der Pi-
ratenpartei? Dat ass e Privatappartement!

M. Sven Clement (Piraten) | Wa mir eng aner Optioun
kréien, si mir direkt eraus!

M. Roy Reding (Indépendant) | Dat ass e privat Ap-
partement an der Rue de l'eau, dat eigentlech guer
net dderft als Biiro benotzt ginn! Et ass jo en Hon, datt
ausgerechent de Service du logement vun der Stad
Létzebuerg bis virun e puer Joer an engem Haus souz,
an engem Wunnhaus souz am Pafendall, datt eisen
Tribunal de commerce an Appartementer setzt um
Helleg Geescht, anstatt an engem Biirosgebai! Dat
seet hei keen.

A wa mer vun Duerchschnéttsprdisser schwatzen: Am
Zentrum - an dat geet vu Colmer-Bierg bis Weiler
zum Tuerm - ginn an der Moyenne 9.900 Euro de Me-
terkaree bezuelt. Ma, wa mer dat dann hei an d'Rela-
tioun setzen, ...

(Interruption)

... — ok, d'Quote-part terrain ass hei net derbdi, hei
sinn némme Baukaschten a livre ouvert -, mee dann
ass dat ganz verstanneg. Dann ass dat guer net iw-
werdriwwen.

Da gétt gesot: ,De Prais hétt missen negociéiert ginn,
well d'Immobilieprdisser falen.” Ma mir schwatzen
hei net vun Immobilieprdisser! Mir schwdtzen hei
reng vu Baukdschten! Déi kann een net negociéieren.
Déi ginn erop. Déi ginn erop! Duerch de Krich, duerch
d'Sanktiounen, duerch honnertdausend Saache ginn
d'Baupraisser erop. Déi kanns du net no énne verhan-
delen. Een, deen dat miroitéiert, déi litt. Voila!

Wa mer also soen, de Prdis wier eigentlech ganz an
der Rei, de Rendement wier an der Rei — mir liberéiere
Wunnraum, mir brauchen déi Flachen do, et ass e
falscht Argument, ze soen, wat ee soss alles hatt kénne
maachen -, ass dat heiten eng gutt Saach, déi een
némme ka begréissen.

A Fernand, Du hues mat enger Saach Onrecht, emol
eng Kéier.

(Interruption)

Normal Prozeduren ... Géif een dat heite maache mat
normale Prozeduren, da géif een ausschreiwen. A
wann ee géif ausschreiwen ... A mir wéssen, wat dann
dobdi erauskénnt. Ech soen Iech: Kee Ménsch baut
méi bélleg de Privé. De Staat baut émmer, émmer méi
deier!

An duerfir ass och dem Kolleeg Laury Mosar sdin
Argument falsch, wann e seet: ,D'Stad Létzebuerg

baut fir 8.500 Euro de Meterkaree.” Dat ass eng Be-
rechnung vun der Administratioun. Mir wéssen awer
alleguerten aus der Praxis - aus der Praxis! -, datt
duerno, wann et ausgeschriwwe gétt an et zu Mis-
sioune kénnt, da sinn déi méi héich. A wann duerno
ofgerechent gétt, dann ass et nach méi héich.

D'Stad Létzebuerg, de Staat baut méi deier wéi de
Privé! An dofir stétmmen ech mat Freed dat heite Ge-
setz mat. Merci.

M. Fernand Etgen, Président | Merci, Har Reding. An
da ginn ech d'Wuert un den honorabelen Har Michel
Wolter.

(Brouhaha)

M. Michel Wolter (CSV) | Hér President, Dir Dammen
an Dir Haren, wann ee laang derbdi ass, dann huet ee
scho villes esou matkritt. An ech wéert probéieren, net
Saache mateneen an een Déppen ze geheien, wou ech
mengen, datt se net an een Déppe gehéieren.

Ech war scho ganz aktiv an der Politick, wéi mer eng
Philharmonie géint e Spidol ausdiskutéiert hunn. Ech
war scho ganz aktiv an der Politick, souguer an der Re-
gierung, wéi mer iwwer Steng geschwat hunn, déi un
e Musée sollte gepecht ginn: ,Déi eng Sdit, amplaz déi
aner Sdit vun der Strooss?”, well dat war d'Diskussioun,
&m déi et deemools gaangen ass.

Hei si mer elo an enger Situatioun, wou mer e Gebai
als Staat solle kafen - net bauen, kafen, eng Quote-
part an engem Gebai. Ech wéll fir d'éischt soen, datt
ech deen allerleschte sinn, deen der Meenung ass,
dass eis Verwaltung keng Biirosgebaier brauch. A
wann de Staat, wat en awer an désem Dossier net ge-
maach huet, justifizéiere kann, datt en 18.000 Meter-
karee Biirosflach brauch, a mir kénnen déi kafen am
Marché oder se selwer bauen, well dat ass eng Alterna-
tiv, well mir kafe jo och am Marché reegelméisseg bei
private Promoteure ,pour service de nos administra-
tions"”, dann ass dat fir mech an der Rei.

D’Fro, déi ech mer awer stellen, dat ass an désem
Moment, wou mer awer sinn, ob ech muss fir 18.000
Meterkaree 273 Milliounen op den Désch leeén an ob
ech am Marché fir aner Préisser op anere Plazen - ech
war och fréier emol eng Kéier Landesplanungsminis-
ter — net déi selwecht Meterkareeé kéint kréien, déi
eis landesplaneresch a verwaltungstechnesch méi wait
géife brénge wéi dee Projet, dee mer hei elo kafen.

A wann ee laang derbdi ass, da mierkt ee jo och, wou
d’Argumenter dirfteg ginn. An de Métteg war et e
bésse reng, hunn ech fonnt. Eng Partei huet - ausser
dem Rapporteur - iwwerhaapt net méi geschwat. Déi
zweet Partei, déi huet sech ganz vill mam Architekt
ausenanergesat. Dat mag sinn. Mir hu jo elo eng aner
Relatioun sdit géschter, mir zwee.

(Interruption)

Mee den Hér Wilmotte mag e ganz gudden Architekt
sinn. D'Fro, déi ech mer stellen, ass, ob ech fir Biiros-
gebaier vu Verwaltungen an e Gebai muss plénneren,
dat vun engem Stararchitekt gebaut gétt. Ech stellen
iwwerhaapt net a Fro, dass ArcelorMittal mat esou
engem Architekt wéll bauen. Ech stellen net a Fro,
dass ArcelorMittal an der Aart a Weis, wéi déi Ge-
sellschaft sech duerstellt weltwdit, als e weltwditen
Trdger an hirem Business, esou e Gebai brauch. Mee
d'Fro, déi ech mer gestallt hunn, och elo nach eng
Kéier dee ganze Métten, a wou ech ganz wéineg Ant-
werten drop krut: ob mir als Staat esou e Gebai brau-
chen - d'Part vun esou engem Gebai brauchen - zu
deem dote Prdis.

An ech wéll dem Kolleeg vun deene Gréngen, dem
Hdr Benoy, soen ... Ech mengen, ech géif dat elo bal
wuertwiertlech erémginn, wat e seet: ,Et ass e Betrib,

deen eis historesch nosteet an dat legitiméiert de
Prais.”

M. Francois Benoy (déi gréng) | Nee, esou hunn ech
et net gesot.

M. Michel Wolter (CSV) | Esou hunn ech et versta-
nen.

(Interruption par Mme Stéphanie Empain)

An ech hunn et an der Sekonn opgeschriwwen. Da
muss ech Iech soen: Do sinn ech net méi mat! Do sinn
ech net méi mat, well: All Relatioun zu all Kolleeg vu
mir oder all Relatioun zu all Persoun oder Betrib, dee
mir nosteet, deen ech gutt ka leiden, dat ass eppes,
mee dat legitiméiert awer nach laang net de Prdis,
deen ech bezuelen; wat muss e Prdis sinn, deen um
Marché ass, e Préis sinn, dee muss kompatibel si mat
anere Prdisser um Marché!

An ech komme fir mech, Dir Dammen an Dir Haren,
zur Konklusioun - och wann et de Weltsiége ass,
och wann et a livre ouvert ass, och wann et déi reell
Baukdschte wieren, och wann ech et vergldichen, a
besonnesch, wann ech et vergldiche mat aneren Inves-
tissementer, déi kéinte getdtegt ginn, och wann et
séier zur Verfiigung ka stoen, wat sécher bei anere
Projeten och de Fall wier -, dass d'Relatioun an deem
heite Projet vun engem totale Glanzobjet op enger
Prime Location zu Létzebuerg par rapport zum Be-
soin, dee mer hu fir eis Verwaltung, ndamlech fir e
Biirosgebai ze bauen, dass dat a kenger Relatioun
matenee steet.

(Interruption)

An dofir stémmen ech dee Projet hei net mat. An
ech stémmen en och nach net mat aus engem anere
Grond. Ech si Buergermeeschter an enger Géigend,
déi manifestement vum Staat an deene leschte Joren
net schrecklech bevirdeelegt ginn ass - fir et emol
esou ze soen -, namlech de Siidweste vum Land, dee
sech zesummesetzt aus véier Gemengen aus dem
Kordall.

Mir haten e Projet, dee sollt an Zesummenaarbecht
téschent der Gemeng Péiteng, der Gemeng Kderjeng,
dem CGDIS an der Police entstoen, well déi nei Gebaier
brauchen. Op Péiteng sollt en neie Bau kommen an et
si Verhandlunge gefouert gi vun der Verwaltung vun
der Madamm Finanzministesch mat engem private
Proprietdr, deen do Proprietdr war vun deem Terrain.
An dee Projet, deen am Interét och ... Ech wéll elo net
hei mat Primmen an ech wéll net mat ,Ech kéint Wun-
nenge schafen” argumentéieren, mee ech vergldichen
e Projet d'intérét public mat engem anere Projet d'in-
térét public, intérét public majeur fir eng ganz Géigend
vun engem Land, wou ech Pompjeeén a Police op
enger Plaz beieneen hatt kénne setzen. Deen ass schei-
tere gelooss ginn u ganz, ganz wéinege Suen, well ge-
sot ginn ass: ,Dee Prais bezilt de Comité d'acquisition
net.”,,Dee Prdis”, Dir Dammen an Dir Haren zu Péiteng,
bezilt de Comité d'acquisition net”!

Dofir ass e Projet scheitere gelooss ginn, an dat ass fir
mech och inakzeptabel an der Relatioun zu deem heite
Projet als een, deen dee Projet als en Intérét public
majeur dans l'intérét vu menger Regioun ugesinn
huet. An ech sinn net deen Eenzegen, et sétzen der
nach heibannen, wou Projeten a Randgéigende vum
Land - wann ech et emol eng Kéier esou ka soen - op
ganz wéineg Suen eigentlech scheitere gelooss ginn.

Une voix | Trés bien!

M. Michel Wolter (CSV) | A wann ech deen da mat
deem heite vergldichen, da muss ech Iech wierklech
soen, datt ech duebel dee Projet hei net ka stémmen.

Ech soen lech Merci.

Plusieurs voix | Trés bien!

M. Fernand Etgen, Président | Merci villmools, Har
Wolter. D'Regierung huet d'Wuert. Nee, den Har
Kersch huet nach d'Wuert gefrot.

M. Dan Kersch (LSAP) | Ech wollt am Fong hei net
d'Wuert ergrdifen, mee no deem, wat den Har Wolter
hei gesot huet, wollt ech awer e béssen eppes nach
an de Vierdergrond setzen. Ech ginn Iech ganz Recht,
Hdr Wolter: Et ass immens schued, dass et net zu
deem Projet téschent Péiteng a Kderjeng komm ass
an der Realisatioun, wou mer e CGDIS-Center ze-
summe mat Police ... Dat war wierklech e flotte Projet
an et ass schued, dass en aus Kaschtegrénn net reali-
séiert ginn ass.

Mee wann een awer heihinnerkénnt an et seet een,
d'Regierung géif elo hei Geschenker vis-a-vis vun
engem Konzern maachen, da wéll ech awer drun erén-
neren, dass deen, deen dat elo grad hei op der Tribiin
gesot huet, dee Minister war, deen derfir gesuergt
huet, dass dee Konzern déi gréisste Steiergeschenker
kritt huet, déi jeemools hei zu Létzebuerg ausgedeelt
gi sinn, ndmlech a Form dovunner, dass mer Agoraen
a Gesellschafte gegrénnt hunn zesumme mat deem
Konzern an d’ARBED fir déi Kaschten, déi am Fong uge-
fall wdren, ndmlech vun der Entsuergung vun hiren
Terrainen, ni huet misse richteg bezuelen.

M. Fernand Etgen, Président | Merci, Har Kersch.

M. Michel Wolter (CSV) | Wéi soll ech soen? Meng
bei drdi Wochen ausgesprache Fréndlechkeet verbitt
mer et, fir dorobber elo ze dntweren.

(Hilarité)
M. Fernand Etgen, Président | Ma da kénne mer elo

der Regierung d'Wuert ginn. Fir d'éischt d’'Madamm
Finanzministesch Yuriko Backes.

(Interruptions)
Elo huet d'Madamm Backes d'Wuert.
Prises de position du Gouvernement

Mme Yuriko Backes, Ministre des Finances | Merci,
Har President. Dir Dammen an Dir Hdren Deputéiert,
ech wéll natierlech och dem honorabelen Deputéierte
Guy Arendt Merci soe fir sdi schréftlechen a ménd-
leche Rapport. Ech wéert och seng Explikatiounen net
widderhuelen. Ech deele mer och hei meng Riedezdit
mam Vizepremier- a Minister Bausch.

Vldicht awer just ganz kuerz fir unzefinke wéll ech
soen, dass ech kee ganz groussen Unhdnger si vu
poleemeschen Diskussiounen. Fir elo strukturell De-
pensen, déi mir decidéiert hunn, zesumme mat lech,
fir d'Kafkraaft vun de Leit och weider ze stderken, mat
enger One-off-Depense, déi och en Invest ass, ze ver-
gldichen, fannen ech elo net ganz kredibel.

Une voix | Trés bien!

Mme Yuriko Backes, Ministre des Finances | Ech
weéll och soen, dass net eng Wunneng manner gebaut
gétt, well mir déi heite kafen. An ech mengen, op
dee Punkt wdert och de Minister Bausch nach weider
agoen.

De Staat huet effektiv wélles, d’Hallschent vum K22-
Gebai ze kafen, dat ArcelorMittal elo amgaangen ass,
um Kierchbierg ze developpéieren. Jo, ech mengen,
et ass vun e puer heibanne scho gesot ginn: Et ass e
prestigiéist Gebai, et ass en ikonescht Gebai, den zu-
kiinftege Siege vun ArcelorMittal. Et geet hei och ef-
fektiv @m e Gebai, dat eng gewésse Symbolik huet an
dat och am Respekt vun der Emwelt gebaut gétt. Och
dat ass eis wichteg, dass hei mat nohaltegem respek-
tiv gréngem Stol gebaut gétt.

Ech wéll de Prdis, dee mer hei och alleguerte kennen,
och net klengrieden. 273,5 Millioune fir d'Hallschent

vun désem Gebai sinn awer rdsonabel, wann een
d'Qualitéit vum Gebai kuckt. Och am Verglach mat
anere Gebaier, Jean Monnet, Cour de justice, Bati-
ment administratif vum Belval, leie mir an der Norm,
wat d'Baukdschten ugeet. Zu deem Punkt wdert de
Minister Bausch och nach kénne méi Detailer ginn.

De Prdis, dat ass de Prdis, wéi och scho gesot ginn
ass — an ech mengen, dat ass awer wichteg, dat ze
soen -, vun de Baukdschten a livre ouvert, ouni Marge
fir ArcelorMittal - ouni Marge fir ArcelorMittal! Dat
heescht, a moins dass ee verlaangt, de Keefer soll a
perte verkafen - an dat ass och mentionéiert ginn -,
kann ee bei engem Deal op Basis vu gemeinsame reel-
le Baukdschten net noverhandelen.

Am Gesamtprdis sinn iwwregens och den Terrain vum
FUAK an d'TVA agerechent. Dat heescht, dat sinn effek-
tiv och zwee Posten, déi also direkt oder indirekt dem
Staat dann och zoukommen, an dat sinn effektiv och vill
Suen. Zesummegerechent komme mer do op plus ou
moins 100 Milliounen Euro. Dé&i missten dann also och
a Relatioun gestallt gi mat deem Total, vun deem mer
hei schwatzen.

Am Moment ass och eng zousdtzlech Reserv vun 10 %
matagerechent. Mat aller Warscheinlechkeet wderten
déi reell Baukdschten awer énnert désem Plaffong
leien.

D'Bezuele vun deene Kdschte wdert sech och iwwer
eng Rei Joren dann hinzéien a vun der gebauter Bau-
substanz dann och ofhdnken. Et gétt also an Tranché
bezuelt. Et gétt hei net virfinanzéiert. 2026 soll de Bau
dann och fderdeg sinn.

Ech fannen et och elo net ganz richteg, bei esou engem
Gebai vun insgesamt 80.000 Meterkaree de Plaffongs-
prdis némmen a Relatioun ze setze mat Nettobiros-
fldchen an esou ze maachen, wéi wann all de Rescht,
Parking, Auditoire, Commercen, Restauranten an esou
weider, net géifen zielen. Hei ass effektiv och e ganz
groussen Atrium an deen huet effektiv och en Impakt
op déi Berechnungen.

D'Regierung huet den Dossier gutt analyséiert a mir
sinn zur Konklusioun komm, d'Offer vun ArcelorMittal
wéllen unzehuelen an déi ugebueden Option d'achat ze
zéien an esou dann, wéi gesot, Koproprietdr vun désem
Gebai ze ginn.

Et erlaabt dem Staat, relativ séier additionnel Biiros-
flachen ze kréien, déi op enger ganz gudder Lag sinn.
Ech menge wierklech, dass hei och déi ndchst Regie-
rung decidéiere kann, wat si wéll domadder maachen.
Mir hu ganz vill Besoin u Biirosfldche fir eis Administra-
tiounen. Ech mengen, déi kréien och émmer méi Aar-
bechten. Wann ech dat richteg am Kapp hunn, sinn do
eng 120 Demande fir Biiroen. Mir lounen och ganz vill
Saachen. An de Staat wéll effektiv |éiwer Saache kafen,
wéi fir seng Besoinen, Ministéren an Administratioune
weider ze lounen. De Staat - dat ass och mentionéiert
ginn - kann dat awer och elo weiderverlounen, wann
dat dee Moment dann déi richteg Decisioun ass.

Ech mengen, de Premier an de Vizepremier waren och
viru Kuerzem op der Cérémonie de premiére pierre.
Jo, hei geet et eis och ém Standuertpolitick. Dat ass eis
ganz wichteg. De Minister Bausch wdert och elo dann
eppes zu désem Projet soen. Hie kennt dee scho ganz
laang, well déi Diskussiounen, déi hu sech jo och iwwer
eng Zdit gezunn. Sou, wann Der erlaabt, géif ech him
da weider d'Wuert ginn.

Villmools merci.

M. Fernand Etgen, Président | Merci der Madamm Fi-
nanzministesch. An de Relais fir d'Regierung iwwerhélt
elo de Vizepremier a Minister fir &ffentlech Aarbechten,
den Har Francois Bausch.

M. Francois Bausch, Ministre de la Mobilité et des
Travaux publics | Merci, Har President, fir d'Wuert an
och merci allen Deputéierte fir hir Beitrdg, och wann
ech net mat alle Beitrdg averstane sinn. An et ass wéi
émmer, wann et ém esou Projete wéi deen hei geet,
déi éischtens eng gewésse Komplexitéit hunn, zwee-
tens e gewéssene Prdis hunn, dréttens dann och nach
esou e Konzern wéi ArcelorMittal am Gespréich ass,
datt et da meeschtens e Clivage gétt an dem Parlament
téschent der Majoritéit an der Oppositioun. Ech hunn
dat selwer och matgemaach déi Zait, wéi ech an der
Oppositioun war.

An duerfir wéll ech och direkt bei mengem leschte
Punkt ufanken, fir dem Har Mosar ze soen an och der
CSV, datt ech iwwerzeegt sinn, datt, wann d'CSV am
Moment an der Regierung waér, se dése Projet géif
stémmen. Mee bon, dat ass awer de bonne guerre, dat
ass d'Spill Majoritéit-Oppositioun, wéi Dir dat gewinnt
sidd.

Ech hunn haut do meng Meenung e bésse gednnert,
och no laange Regierungsjoren. Dat ass och eng gutt
Traditioun, datt een ... Wann ee selwer am Exekutiv
sétzt, da weess een, datt et natierlech an der Majoritéit
méi komplizéiert ass wéi an der Oppositioun, wou ee
ka frdi, fromm einfach emol Saachen zielen, och wa se
net émmer alleguer richteg sinn. Mee dat gehéiert och
do derzou.

Ech wéll am Fong zu zwee, drdi Punkte Stellung hue-
len, déi gesot gi sinn. Déi zwee sinn der, déi mech elo
direkt betreffen. Et ass jo dat hei: Et ass jo net e Finan-
zéierungsgesetz, fir e Bauprojet, deen de Staat baut, ze
finanzéieren. Also, ech si jo net als Bauteminister hei
tateg. Ech sinn am Fong Cosignataire, well ech iwwert
den Terrain, iwwert de Fong Kierchbierg matinvolvéiert
sinn. An historesch gesi war et esou, datt schonn an
der leschter Legislaturperiod de Premier eng Kéier am
Regierungsrot gesot huet, ArcelorMittal war interes-
séiert, de Siege mondial vun ArcelorMittal zu Létze-
buerg ze bauen, an natierlech géife se garen eng Plaz
siche matzen an der Stad, wou se hiert Gebai wéilte
bauen.

An et war do relativ séier diskutéiert a gedoen, wou
dat kéint sinn. Ech mengen, jiddweree weess, datt een
esou e Gebai natierlech net kann an engem Quartier
bauen, wou ee keng Plaz méi huet fir ze bauen. Mee da
bleift de Kierchbierg iwwreg. An ech mengen och am
Endeffekt, datt et um Boulevard Kennedy um Kierch-
bierg op ddr do Plaz déi richteg Plaz ass.

Do sinn déi Diskussiounen ugaangen. A vldicht emol fir
d'éischt, fir eppes ze korrigéieren: Wéi mer diskutéiert
hunn iwwert déi Fro vum Ausschreiwen, fir den Terrain
iwwer Bail emphytéotique ze verginn ..., well dat
wéll ech emol eng Kéier hei preziséieren, dat ass net
genuch erauskomm: ArcelorMittal ass a gétt och ni
Proprietdr vum Terrain. Dee bleift an der Proprietéit
vum Staat oder hei vum FUAK. De FUAK gehéiert awer
jo zu 100 % dem Staat. An de FUAK huet am Contraire,
esou wéi et eng Zdit war, virun enger Rei Joren, Har
Mosar, scho laang decidéiert - dat huet en och a
seng Reegele geschriwwen -, keng Terraine méi um
Kierchbierg ze verkafen.

Well ech wéll drun erénneren: An der Zdit sinn der
och énner viregte Regierunge verkaf ginn. A wa mer
emol géife kucke goen, wéi déi Praisser déizait waren,
déi déizait gebuede gi sinn oder akasséiert goufen, zu
deene verkaf ginn ass, géif dat net esou gutt ausge-
sinn, muss ech Iech soen. Mee dat ass awer egal, dat
ass Geschicht. Ech sinn net deen, deen an d'Geschicht
wéllt no hanne kucke goen.

(Interruption par Mme Octavie Modert)

Jo, dat war net ... Nee, do sinn der och ouni Vente aux
enchéres verkaf ginn, Madamm Modert. Déizdit sinn

Terrainen ..., mee dat ass elo egal. Ech wéll net zréck-
kucken. Et geet jo elo €ém deen Terrain hei. Ech wéll dat
awer just nach énnerstrdichen hei, datt dat net esou
ausgesdit, wéi wann d'Regierung hei géif e béssen
esou akrobatesch Konschtstécker maachen. Et ass net
esou. Et ass virgesinn an de Statutte vum Fong, datt,
wann de Fong net den Terrain an de Bail emphytéoti-
que gétt, en dann e Marché de gré a gré ka maachen.
Allerdéngs kann en dat dann némme maachen, wann
et eng Décision du Gouvernement en conseil ass.

An dat ass dat, wat dunn an de Regierungsrot an ddr
leschter Legislaturperiod komm ass. Mee do ass natier-
lech fir d'éischt emol iwwert de Loyer verhandelt gi
vum Bail emphytéotique. Dat heescht, et ass jo iwwer
75 Joer, wou dee Kontrakt ofgeschloss ass. An iwwert
déi 75 Joer bezilt ArcelorMittal - dat war deemools
ofgemaach - e Prdis, e Loyersprdis vun 92 Milliounen
Euro. An een Dréttel dovunner ass schonn als Akkont
bezuelt. Dat war och esou ofgemaach ginn, well dat
ass namlech d'Recette, déi de FUAK, dee mir jo énner-
steet, kritt, fir precisement kénnen Infrastrukturen um
Kierchbierg ze bauen.

Dir wésst, de Fong Kierchbierg finanzéiert sech selwer.
Dee kritt keng Suen. Do gétt et keng Alimentatioune
vum Staat. An déi Suen, déi en erakritt, déi kritt en eran
iwwer eeben déi doten Operatiounen, wou en domad-
der bezilt. Also do ass schonn emol eng Recette vun 92
Milliounen Euro, déi zwar net an d'Staatskeess ginn,
mee déi awer indirekt natierlech dem Staat seng ginn,
well de FUAK ass 100%eg ... D'Proprietéit vun dem
FUAK, dat ass 100 % Staat. An do ginn dann och Infra-
strukture gebaut.

Awann Der déizdit e bésse gekuckt hutt, wéi deen Deal
gemaach ginn ass, do kann ech Iech soen, do louch dat
awer an de Paragen, wéi iwwer Bail emphytéotique
Terrainen déizait vergi gi sinn. Bon, et kann een émmer
soen: ,Wann ech ausgeschriwwen hétt, da war nach ee
vldicht gewiescht, deen hatt mer vidicht 98 Millioune
ginn.” Dat mag vldicht sinn, mee déi 92 Millioune wa-
ren awer e korrekte Prdis, deen deemools bezuelt ginn
ass. Dat ass emol dat Fischt.

Dat Zweet ass: Dat do geet iwwerhaapt net, ganz
sécher net op Kaschten - au contraire! - vum Wun-
nengsbau um Kierchbierg. Ech wéll Iech just soen, datt
um Kierchbierg an deenen ndchsten zéng bis zwielef
Joer insgesamt Wunnenge gebaut gi fir 10.000 Leit,
alleguerten énnert dem Krittar vum erschwéngleche
Wunnraum. Well Dir wésst och, datt dés Regierung
dat gednnert huet. Dat war an der Zdit och net esou.
An der Zdit ass, wéi d'Madamm Modert richteg gesot
huet, och de Staat vill higaangen an huet Wunnenge
versteet zum Steeprdis. Jo, jo, sot net, et wdr net wouer.
An der Alstad hei si Wunnenge versteet ginn zu relativ
deiere Prdisser énnert der ..., also laang viru menger
Zdit. Mee och dat ... Ech wéll och do net an d'Vergaan-
genheet goen. Ech wéll awer dat just soen, well een
net esou soll maachen hei, wéi wa fréier alles super ge-
wiescht wier a jiddwereen alles gutt iwwerluecht hatt
an d'Regierung hei egal wat géif maachen.

Also, wéi gesot, et gi fir 10.000 Leit Wunnenge ge-
schaaft. Et gi fir 7.000 Leit Wunnengen um Projet
Kuebebierg gebaut. Dee geet elo un. Dee gétt an drdi
Phase gebaut. An da ginn der nach eng Kéier fir 2.500
Leit um Boulevard Kennedy gebaut, ndmlech genau
hannert dem ArcelorMittals-Gebai bis erop. An déi
ginn elo relativ séier gebaut, nach eng Kéier fir 2.500
Leit, souguer vldicht méi. Dat hankt nach vum zweeten
Deel of, wivill mer do Baudicht erlaabt kréien och vun
der Stad herno, wivill dat ass. Deen éischten Deel, de
Kennedy Sud, do geet de Bau elo un. Do hu mer déi
Baugeneemegungen alleguer kritt. Den Hdr Mosar
weess dat jo, well e jo och an der Stad tateg war. Also
dat geet elo lass.

An da kommen nach aner Projeten derbdi: de Projet
Réimerwee 2050. Elo rezent hu mer de Grondstee
geluecht. Dat ass erém e Projet fir bal ronn 200 Wun-
nengen. Um ganze Kierchbierg sinn der doriwwer
eraus nach vill méi virgesinn. Ech schwatzen elo guer
net vun deene private Projeten, déi virgesi sinn. Ech
schwatzen elo némme vun deenen éffentlechen.

Mee dZilsetzung ass, datt mer um Kierchbierg erop-
ginn op téschent 35.000 a 40.000 Awunner, wouvunner
de ganz, ganz groussen Deel, deen do verkaf wdert
ginn, énnert dem Krittdr vum erschwéngleche Wunn-
raum verkaf gétt, also wou d'Prdisser - dat kénnt Der
kucke goe bei der SNHBM, wann Der do d'Prdisser
kucke gitt vun deene Wunnengen, déi de Fong Kierch-
bierg verkeeft - an der Hallschent vum Prdis vun deem
leien, wat Der géift normalerweis do bezuelen, wann
Der do géift bauen.

Also et kann een net soen, dat eent géif op d'Kaschte
vun deem anere goen. Ech fannen dat net korrekt, do-
fir wollt ech dat hei énnerstrdichen.

An dann ofschléissend awer och nach, fir ee Wuert ze
soen zu dem Verglach mat Steierreformen an esou
weider. D& 200 an déi 70 Milliounen hei, dat ass eng
eemoleg Ausgab. Déi gitt Der eng Kéier aus. Do kritt
Der awer e Gebai dofir, dat ass richteg gesot ginn. Dir
kritt eppes amplaz dofir, wou entweeder staatlech Ad-
ministratioune kénnen dragesat ginn, déi mer aus dem
Stadkdr kénnen eraushuelen, wou am Stadkdr, wou
mer se eraushuelen, et och net bélleg ass - well Dir
wésst jo, wat do d'Immobilie kaschten - a wou mer do
aner Saache kénnen dramaachen, wou de Staat jo och
ala limite erém Recetté kritt. Dat ass dat eent. Oder dat
Zweet ass, wat ee ka maachen: Et kann een natierlech
och dat Ganzt verlounen. Mee wat awer ass: Et ass eng
eemoleg Ausgab, wou eng Recette hannendrusteet,
wou een eppes amplaz kritt.

Wann Der eng Steierreform maacht, wéi se proposéiert
ginn ass, kascht déi pro Joer 600 Milliounen, pro Joer
éiweg weidergefuer. Well dat ass e Manque a gagner,
dat si Suen, déi Der net méi erakritt a wou Der ndischt
amplaz kritt. Dat muss een awer och emol soen éier-
lechkeetshalber. An duerfir ass et net gutt, wann een
dat eent mat deem anere vergldicht.

Et kann een natierlech gedeelter Meenung sinn iwwert
de Fait, datt mer hei esou vill Verloscht hunn. Mir hunn
iwwregens, wéll ech soen, wann Der d'Meterkareeén ...
Den Har Wolter hat gesot 18.000 Meterkaree. Et sinn
der awer e bésse méi wéi dat. Also, d’Surface nette
totale ass 74.000 dividéiert duerch zwee. Dat heescht,
de Staat kritt 32.000 Meterkaree. Dat ass e bésse méi
wéi 18.000. Dir musst natierlech och d’Parkinge mata-
rechnen an esou weider. Awer wat richteg ass, an do
ginn ech deene Recht, déi hei soen: ,Et ass natierlech
e prestigiéist Gebai a virun allem deen Atrium, dat ass
e Verloscht vun 12.000 Meterkaree Flach netto.” Dat ass
richteg. Wann Der dann de Baupradis kuckt, dee korrekt
ass, esou wéi mir e gesot hunn, an dee vergldicht mat
deem, wat Der kritt, da mécht dat natierlech dann, datt
duerch dee Verloscht, deen Der hutt dovunner, dee
Prdis dann aneschters ausgesait.

Mee bon, soit. Dat ass e Choix, deen ee kann treffen.
De Rescht ass alles gesot. Merci fir déi, déi de Projet
waerte stémmen.

Une voix | Trés bien!

M. Fernand Etgen, Président | Merci dem Har Minis-
ter Francois Bausch. Parole aprés ministre fir den Har
Sven Clement.

M. Sven Clement (Piraten) | Jo, merci, Har President.
Ech hunn elo de Ministere gutt nogelauschtert. Dat
Eischt, wou ech einfach e Constat muss maachen, ass:
Steieren, jo, si strukturell Mesiiren. Ech géif dat awer

ni als Manque a gagner duerstellen, wa mer géife
Monoparentallen entlaaschten. An dat ...

M. Francois Bausch, Ministre de la Mobilité et des
Travaux publics | Dat hunn ech och net gesot.

M. Sven Clement (Piraten) | Jo, jo, Dir hutt gesot,
wann ee strukturell Steiersaache mécht ...

M. Frangois Bausch, Ministre de la Mobilité et des
Travaux publics | Da géif et manner Recetté ginn.

M. Sven Clement (Piraten) | Op ddr anerer Sdit
kéint een och dervun ausgoen, datt Leit, déi schonn
un der Limitt sinn, warscheinlech de Gros dovunner
an d'Consommatioun ginn. An da si mer erém dobadi,
datt mer u sech eppes fir d’Ekonomie géife maachen.

Ech hunn awer eng vill méi ..., eng ganz aner Fro, déi
d’'Madamm Finanzministesch indirekt opgeworf huet.
Se huet ndmlech dovunner geschwat, datt dat Gebai
jo mat gréngem Stol gebaut gétt an datt dat Ganzt a
livre ouvert ass. Wie liwwert dann dee Stol? Ech ginn
dervun aus, vu datt et e Privatprojet ass, gétt et do
keng Ausschreiwung.

An da si mer awer op eemol an enger Situatioun wéi
mat dem Science Center, der SuperDrecksKéscht a
wéi se all heeschen, datt ee vun de Partner seng eege
Produiten un de Staat facturéiert zu deem Prais, wou
en u sech wéll. A livre ouvert bezuele mer dann dat,
wat en eis facturéiert. Bref, d'Fro dofir: Wie liwwert
dee Stol? Ech mengen, dat wier awer hei pertinent ze
wéssen, well mir bezuelen dee jo awer mat.

M. Fernand Etgen, Président | Merci, Hdr Clement.
Da ginn ech direkt d'Wuert zréck un d'Regierung.

M. Frangois Bausch, Ministre de la Mobilité et des
Travaux publics | Jo, Hér President, ganz kuerz. Ech
weéll awer dem Har Clement soen: Dat war keng inhalt-
lech Ausso iwwert déi eng oder aner Steierreduktioun,
ob een déi soll maachen oder net soll maachen, ob dat
gutt oder schlecht ass. Et ass just eng Realitéit, datt,
wann Der haut x Steieren erakritt a muer kritt Der der
manner eran, jo gutt, dann hutt Der e Manque a ga-
gner. Dann hutt Der der manner erakritt an da musst
Der déi rechnen. Dat ass eeben nun emol wéi eng De-
pense ze kucken. Et ass net fir ndischt. Am Dditsche soe
se, wann ee Steierreforme mécht: ,Wo ist die Gegen-
finanzierung?” Da musst Der eng Géigefinanzéierung
hunn, well Dir kénnt net am Endeffekt méi Suen aus-
ginn, wéi Der der erakritt.

M. Fernand Etgen, Président | An da Parole aprés mi-
nistre fir den Har Laurent Mosar.

M. Laurent Mosar (CSV) | Jo, merci, merci och de Mi-
nisteren. Ech muss allerdéngs soen, datt awer wich-
teg Froen net bedntwert gi sinn. An duerfir wollt ech
awer hei nach eng Kéier reagéieren, fir d'éischt elo
nach eng Kéier mat enger Richtegstellung, wat awer
d'Meterkareeé betréfft, notamment well den Hdr
Wolter hei a sengen Aussoe komplett Recht hat.

Ech liesen elo nach eng Kéier vir, wat am Projet steet -
dat sinn déi Zuelen, déi am Projet stinn! -, et gétt also
hei gesot: 30.700 (veuillez lire: 60.700) Meterkaree Sur-
face constructible an da kommen effektiv 18.000 Me-
terkaree am Sous-sol.

(Interruption par M. Frangois Bausch)

Allerdéngs sinn énnert - da lauschtert, Har Bausch! -
deene 60.700 awer némme 36.250 Meterkaree fir BU-
roen, dat heescht, de Staat kritt d'Hallschent, also huet
den Har Wolter - an ech iwwregens och - Recht gehat,
wéi mer gesot hunn, de Staat kritt, wann déi Operatioun
do realiséiert gétt, 18.000 Meterkaree Biiroen. Natier-
lech kritt en d'Notzungsrecht och fir den Atrium, mee et
sinn 18.000. Well, kommt, mir maachen eis naischt vir,
Hér Bausch, ech mengen, Dir hutt et elo selwer gesot,

Dir sidd och domadder d’accord! Deen Atrium, en ass
ganz schéin. Ech verstinn och, datt ArcelorMittal esou
eppes baut. Mee kommt, mir soen awer ganz konkreet:
Wat bréngt dat engem é&ffentleche Biirosgebai, esou
e risegen Atrium vun 12.000 Meterkaree, deen a sech
keng Plus-value fir déi Leit bréngt, déi doranner schaf-
fen?

Elo awer zu deenen zwou Froen, déi, mengen ech, hei
vu ganz ville Kolleegen opgeworf gi sinn an op déi
mer keng kloer Antwert kritt hunn: Fir et nach eng
Kéier ze soen, et ass jo keen, deen hei a Fro stellt, datt
dat Gebai, dat ArcelorMittal do baut, natierlech eng
architektonesch Plus-value huet an datt mer och alle-
guerte frou sinn, datt ArcelorMittal hei sdi Siege be-
hdlt an datt mer och alleguerten a sech dee Projet do
schéi fannen. Dat ass also net d'Fro.

D'Fro ass einfach: Firwat? A wat ass d'Géigepartie,
wat ass d'Plus-value fir de Staat, fir de Steierzueler, fir
d'Hallschent vun deem Projet ze iwwerhuelen? Wat
ass do déi kloer Géigeleeschtung? Dat hunn ech bis
elo nach net verstanen. An ech mengen, et sinn eng
Rei Kolleegen, déi dat och hei gesot hunn: Wann et
drém geet, Biirosfldch ze bauen, hdtt ee sech do kénne
ganz aner Modeller virstellen an der Stad, ausserhalb
vun der Stad. Mee wat ganz kloer ass: De Prdis dovun-
ner war sécherlech substanziell énnert deem Prdis
gewiescht, dee mer elo hei bezuelen. Duerfir nach
eng Kéier meng Fro: Wat ass hei wierklech d'’Konter-
partie vun deem awer - an Dir sot et selwer, kommt,
mir bleiwe souguer bei Are Wierder -, ,extreem héije
Préis”, deen hei bezuelt gétt? Mir ass dat op jidde Fall
aus Aren Antwerten net méi kloer ginn.

An dann déi zweet Fro, déi iwwerhaapt net abordéiert
ginn ass: Wie kénnt dann elo an dat Gebai? Mir an och
eng Rei aner Riedner hunn dat virdru gesot: Wann ee
Besoinen huet, da muss een déi Besoine jo iergendwéi
eng Kéier definéieren. Geet et hei ém Biiroe fir Admi-
nistratiounen? Geet et ém Biiroe fir Ministéren? Geet et
eventuell och nach ém Biiroe fir &ffentlech Institutiou-
nen? J'en sais rien. Mee ech hunn de Métteg keen een-
zegt Wuert héieren, vu kengem Representant vun der
Regierung an dailleurs vu kengem Representant vun
der Majoritéit, wat dann elo déi genau Affektatioun
vun deene Biiroe wdert sinn. An ech mengen, d’Cham-
ber huet e Recht, ier se esou e grousse Montant hei
stémmt, zumindest dat gewuer ze ginn an do eng kloer
Antwert ze kréien!

M. Fernand Etgen, Président | Merci, Har Mosar. An
d'Wuert geet zréck un d'Regierung, d'Madamm Finanz-
ministesch Yuriko Backes.

Mme Yuriko Backes, Ministre des Finances | Also ech
hat zwar geduecht, mir hatten op déi Froe gedntwert,
firwat d'Wichtegkeet besteet, dat Gebai ze kafen. Nach
eng Kéier: Ech mengen, de Staat, dee brauch effektiv
ganz vill Birosflachen. Mir hunn do e grousse Besoin.
Wie mer elo wderten do drasetzen oder ob mir herno
decidéieren, eng ndchst Regierung decidéiert, dat Ge-
bai ze verlounen, wat dee Moment dee beschte Choix
ass, do, mengen ech, musse mer dat net haut decidéie-
ren, mee dat kann der ndchster Regierung iwwerlooss
ginn.

Mir stinn zu désem Gebai. Mir fannen et wichteg, dass
mer elo hei Koproprietdr ginn. Nach eng Kéier, dat ass
och en Deel vu Standuertpolitick, de Fait, dass eng
grouss international Firma hire Siege och hei zu Létze-
buerg huet a mir eng Koproprietéit domadder och as-
suréieren.

Nach eng Kéier: Deen Invest, dee mer hei maachen,
ass wichteg. Mee vun deenen ,explosive Fraisen”, wéi
Dir dat hei nennt ..., ech mengen, wann een trotzdeem
och consideréiert, esou wéi ech et virdru gesot hunn,
dass en Deel - e groussen Deel - dovunner trotzdeem

och zréck bei de Staat geet, indirekt an direkt, dat setzt
dat Ganzt awer e béssen an aner Parameteren.

M. Laurent Mosar (CSV) | De Staat keeft also haut
Biiroen, wou en elo, zumindest haut, net weess, wien
en drasetzt. Dat hale mir zréck.

M. Fernand Etgen, Président | Den Har Bausch wéll
direkt dorobber reagéieren.

M. Frangois Bausch, Ministre de la Mobilité et des
Travaux publics | Har Mosar, et ass jo net esou kompli-
zéiert. Et ass ..., also, et kann ... Déi ndchst Regierung
huet hei massiv Méiglechkeeten, fir sech ze iwwer-
leeén, wat se domadder mécht.

(Interruption par M. Laurent Mosar)

Dir hutt ... Da loosst mech emol ... Reegt Iech elo net
schonn erém op, ier Der geschloe gitt!

(Hilarité)
Mme Yuriko Backes, Ministre des Finances | Net
schloen!

M. Frangois Bausch, Ministre de la Mobilité et des
Travaux publics | Also, et ass esou, datt Der an dem
Stadkdr eng ganz Rei Verwaltungen hutt, déi souwi-
sou aus allen Néit platzen, och Ministeren. Ech nennen
Tech der just e puer. Elo sot mer awer net: Kommen déi
dohinner? Dat soll een a Rou kucken, wat am beschte
passt.

Dir hutt den Inneministere, deen aus allen Néit platzt,
deen net gutt do ass, wou en haut ass. Dir hutt d'’Ad-
ministration des batiments publics, déi an der Alstad
ass, déi do aus allen Néit platzt, déi do net méi passt
an déi do enzwousch anescht muss hikommen. Dir hutt
d'Geriichtsinstitutiounen nach am Stadkdr, déi do aus
allen Néit platzen, déi net méi dohinnerpassen a wou
mer besser hatten, et anescht ze maachen. An déi sét-
zen alleguerten zum Deel an historesche Gebaier, wou
och eleng d'Astandsetzung, den Ennerhalt, schrecklech
deier ass a wou et net effikass ass, do Verwaltungen
dran ze loossen a wou et méi gescheit war, wéi scho
Verschiddener et gesot hunn, sech ze iwwerleeén, ob
een net do e Mix mécht vu Wunnenge mat Commerce
zum Beispill oder aner Saachen dramécht, wéi datt een
elo déi Verwaltungen do draléisst.

An zu der Dezentraliséierung: Dir hutt jo elo ..., anschliis-
send stémmt Der e Projet, do gesitt Der jo och, datt
d'Regierung och dezentraliséiert. Do kénnt de Statec
op Esch. Dat heescht, Dir gesitt jo, datt mer dat maa-
chen. A mir hu schonn eng Rei aner Verwaltungen. Mir
hunn den Archiv op Esch gesat. Deen ass elo am Bau.
Also, et ass net, wéi wa mer dat net maachen. A gleeft
mer es, an Har Mosar, Dir wéllt jo an d'Regierung - Dir
net, Ar Partei wéllt jo an d’Regierung kommen -, Dir
wadert dat gesinn an der ndchster Legislaturperiod,
wann Der drakommt, wann d'Wieler dat da wéllen
oder d'Wielerinnen dat da wéllen, da wdert Der ge-
sinn, dass e Risebesoin do ass fir de Staat, fir Meterka-
reeén ze kréien, fir Verwaltungen dranzesetzen.

M. Fernand Etgen, Président | Merci, Har Bausch.
D'Diskussioun ass elo ofgeschloss.

Mir kommen elo zur Ofstémmung iwwert de Projet de
loi 8154. Den Text steet am Document parlementaire
8154%,

Vote sur I'ensemble du projet de loi 8154 et dispense
du second vote constitutionnel

D'Ofstémme fankt un. Mir maachen de Vote par pro-
curation. De Vott ass ofgeschloss.

De Projet de loi ass mat 32 Jo-Stémme géint 27 Nee-
Stémmen a kenger Abstentioun ugeholl.

Ont voté oui : Mme Barbara Agostino, MM. Guy Arendt,
André  Bauler, Gilles Baum, Mme Simone Beissel,
MM. Frank Colabianchi, Fernand Etgen, Gusty Graas,

Mme Carole Hartmann (par M. André Bauler), MM. Pim
Knaff, Claude Lamberty et Mme Lydie Polfer (par M. Claude
Lamberty) ;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves Cruchten,
Mars Di Bartolomeo, Mme Cécile Hemmen, M. Dan Kersch,
Mme Lydia Mutsch (par M. Yves Cruchten) et M. Carlo
Weber ;

Mme Semiray Ahmedova, M. Frangois Benoy, Mmes Djuna
Bernard, Stéphanie Empain, Chantal Gary, M. Marc
Hansen, Mme Josée Lorsché, M. Charles Margue et
Mme Jessie Thill ;

M. Roy Reding.

Ont voté non : Mmes Diane Adehm, Nancy Arendt épouse
Kemp (par M. Laurent Mosar), MM. Emile Eicher, Félix
Eischen, Paul Galles, Jean-Marie Halsdorf, Mme Martine
Hansen, MM. Max Hengel, Aly Kaes, Marc Lies,
Mme Elisabeth Margue (par M. Jean-Marie Halsdorf),
M. Georges Mischo, Mme Octavie Modert, MM. Laurent
Mosar, Gilles Roth, Jean-Paul Schaaf, Marc Spautz, Serge
Wilmes, Claude Wiseler et Michel Wolter ;

MM. Jeff Engelen, Fernand Kartheiser et Fred Keup ;
MM. Sven Clement et Marc Goergen ;
Mmes Myriam Cecchetti et Nathalie Oberwelis.

Freet d'Chamber d'Dispens vum zweete Vote constitu-
tionnel?

(Assentiment)
Dann ass et esou decidéiert.

6. 8214 - Projet de loi relatif a I'acquisi-
tion de surfaces dans la copropriété de
I'immeuble « Twist » a Belvaux

Den ndchste Punkt um Ordre du jour ass de Projet de
loi 8214 iwwert d’Acquisitioun vu verschiddene Fldchen
am Twist-Gebai zu Bieles. D'Riedezdit ass nom Basis-
modell festgeluecht. An d'Wuert huet elo de Rapporter
vun désem Projet de loi, den honorabelen Har André
Bauler. Har Bauler, Dir hutt d’'Wuert.

Rapport de la Commission des Finances et du Budget

M. André Bauler (DP), rapporteur | Jo, merci, Har
President. Ech géif da mat Iech vum Kierchbierg an
de Minett fueren. Léif alleguer, fir kénnen déi richteg
Decisiounen ze huelen, sief et a wirtschaftlechen a so-
ziale Froen, am Berdich vun den éffentleche Finanzen,
an der Landesplanung oder op anere Gebidder, an
aneren Domadner, brauch de Staat Daten. Déi mussen
net just gesammelt, mee virun allem ausgewdert an
interpretéiert ginn, grad, fir némmen e Beispill ze ginn,
wann eng Tripartitt zesummegeruff gétt, fir kénne kon-
kreet op dréngend Problemer ze reagéieren, grad da
verloosse mer eis besonnesch op staatlech Statistiken
an domadder op eist Statistikinstitut, de sougenannte
Statec.

(Brouhaha)
Et gouf festgestallt, datt d’Plaz, déi dem ...

M. Fernand Etgen, Président | Hei wannechgelift, e
bésse méi roueg!

M. André Bauler (DP), rapporteur | Jo, merci, Har
President, well dat stéiert wierklech hei uewen.

Et gouf festgestallt, datt d'Plaz, déi dem Statec am
Moment um Kierchbierg zur Verfiigung steet, net méi
duergeet. Dem Statec seng Biiroe si bei der Chambre
de Commerce gelount, déi gdre selwer en Deel vum
Gebai, wou de Statec elo dran ass, recuperéiere géif.

Har President, Iéif alleguer, haut dderf ech Iech dann
de Gesetzesprojet mat der Nummer 8214 virstellen. Et



